
በአዲስ ወግ ውይይቶች ...  ወደ ገጽ 4 ዞሯል

የሀምበርቾ 777 ...  ወደ ገጽ 4 ዞሯል

ጌትነት ምህረቴ

አዲስ አበባ፡- ባለፉት አምስት ዓመታት ሲካሄዱ 
በቆዩት የአዲስ ወግ ውይይቶች ላይ የሚነሱ ጥልቅ ሃሳቦች 

ለፖሊሲ ግብዓትነት ጥቅም ላይ መዋላቸውን የፕላንና 
ልማት ሚኒስትር ፍጹም አሰፋ (ዶ/ር) ገለጹ። የአዲስ ወግ 
መድረኮችን የሰነደው መጽሐፍ ትናንት ተመርቋል።

በጠቅላይ ሚኒስትር ጽሕፈት ቤት ፕሬስ ሴክሪታሪያት 

የተዘጋጀውና ከ2011 ዓ.ም ጀምሮ ላለፉት አምስት ዓመታት 
ሲካሄዱ የቆዩትን የአዲስ ወግ ውይይቶች ዋና ዋና ፍሬ ጉዳዮች 
አካቶ የያዘው የአዲስ ወግ መድረኮች መጽሐፍ ትናንት 

በአዲስ ወግ ውይይቶች የሚነሱ ሃሳቦች ለፖሊሲ 
 ግብዓት መሆን ችለዋል

- የአዲስ ወግ መድረኮችን የሰነደው መጽሐፍ ተመርቋል

አዲሱ ገረመው 

አዲስ አበባ፡- ግጭት ባለባቸው 
አካባቢዎችም ሥራዎችን ለመሥራት የተሟላ 
ዝግጅት እንዳለው የኢትዮጵያ ሀገራዊ ምክክር 

ሔርሞን ፍቃዱ

አዲስ አበባ፡- በጦርነቱ ምክንያት የተበላሹ 
የኤሌክትሪክ መስመሮች ዘለቄታዊ አገልግሎት 
እንዲሰጡ የተጀመረው ሥራ በመጪው ሰኔ 
መጨረሻ ለማጠናቀቅ እየተሠራ መሆኑን 
የትግራይ

በክልሉ የተበላሹ 
የኤሌክትሪክ መስመሮችን 
የመጠገን ሥራ እስከ ሰኔ 

መጨረሻ ይጠናቀቃል

ማህሌት ብዙነህ

አዲስ አበባ፡- በማዕከላዊ ኢትዮጵያ ክልል በከምባታ ዞን የሚገኘው የሀምበሪቾ 
ተራራ 777 ደረጃዎች በቱሪዝሙ ዘርፍ ትልቅ መነቃቃት እየፈጠሩ መሆኑን የዞኑ 
ባህልና ቱሪዝም መምሪያ  አስታወቀ።

የከምባታ ዞን ባህልና ቱሪዝም መምሪያ ኃላፊ አቶ ሀይሉ ሀይሮ ለኢትዮጵያ 
ፕሬስ ድርጅት እንደገለጹት፤ በዞኑ በተለይም ሀምበሪቾ ተራራ 777 ደረጃዎች 
መሠራት ከዚህ ቀደም ከነበረው ቀደምት መዳረሻዎች ጋር ተዳምሮ ጥሩ የቱሪዝም 
እንቅስቃሴ ፈጥሯል። 

ቦታው ከውጭና ሀገር ውስጥ በሚመጡ ቱሪስቶች በሰፊው እየተጎበኘ ያለ 
ተመራጭ የቱሪስት መዳረሻ እየሆነ መሆኑን አስታውቀው፤ በዚህም ለዞኑ ገቢ 
አቅም ከመጨመር ባለፈ ለአካባቢው ማኅበረሰብ ተጠቃሚ እያደረገ መሆኑን 

የሀምበርቾ 777 ደረጃዎች ለዞኑ ትልቅ የቱሪዝም 
መነቃቃት እየፈጠሩ ነው

ኮሚሽኑ ግጭት ...  ወደ ገጽ 4 ዞሯል

በክልሉ የተበላሹ ...  ወደ ገጽ 4 ዞሯል

 ዮናስ አዳዬ (ዶ/ር)

ኮሚሽኑ ግጭት ባለባቸው 
አካባቢዎች ሥራዎችን 
ለመሥራት ተዘጋጅቷል

ዘላለም ግዛው  

አዲስ አበባ:- ለትላልቅ ፕሮጀክቶችና ኢንዱስትሪዎች 
የሚፈለገውን የሰው ኃይል በሀገር ውስጥ መተካት 
እና  የሰልጣኞችን አዳዲስ የቴክኖሎጂ ውጤቶችን 
የመጠቀምና የመቅዳት አቅም ለማሻሻል የሥራና ክህሎት 
ሚኒስቴር ልዩ ትኩረት እንዲሰጥ ቋሚ ኮሚቴው አሳሰበ። 

በሕዝብ ተወካዮች ምክር ቤት የሰው ሀብት ልማት፣ 
ሥራ ስምሪትና ቴክኖሎጂ ጉዳዮች ቋሚ ኮሚቴ የሥራና 
ክህሎት ሚኒስቴርን የስድስት ወራት የሥራ አፈጻጸም 
ገምግሟል። 

የቋሚ ኮሚቴው ሰብሳቢ ነገሪ ሌንጮ (ዶ/ር) የሥራና 
ክህሎት ሚኒስቴር አዳዲስ የቴክኖሎጂ ውጤቶችን 
የመጠቀምና የመቅዳት አቅምን ለማዳበር ትኩረት ሊሰጥ 
ይገባል ብለዋል። 

የሥራ ዕድል ፈጠራ ትግበራው በአፈጻጸም መልካም 
ቢሆንም ከችግሩ ስፋት አኳያ ትኩረት ሰጥቶ እንዲሠራም 
አሳስበዋል። 

የሚሰጡ የሥራ ክህሎት ስልጠናዎችም አሁን 
ያለውን ወቅታዊ ችግር ያገናዘቡና መፍታት በሚያስችል 
መልኩ የተቃኙ መሆን እንዳለባቸውም ተናግረዋል።

ለትላልቅ ፕሮጀክቶችና ኢንዱስትሪዎች የሚፈለገውን 
የሰው ኃይል በሀገር ውስጥ ለመተካት እና ወደ ውጭ 
ሀገር ለመላክ እንዲቻል ብቁና ተወዳዳሪ የሰው ኃይል 
ለማፍራት የተጀመሩ ሥራዎች እንዲጠናከሩ ያሳሰቡት 
ሰብሳቢው፤ ሰልጣኞች አዳዲስ ቴክኖሎጂ የመጠቀምና 
የመቅዳት አቅምን ከማሻሻል አንጻር ልዩ ትኩረት ተሰጥቶ 
መሥራት እንደሚገባም አስገንዝበዋል።  

በአነስተኛና ጥቃቅን ኢንተርፕራይዞች የተደራጁ 

ለትላልቅ ፕሮጀክቶች የሰው ኃይል የመተካት ሥራ 
ትኩረት እንዲሰጥ ቋሚ ኮሚቴው አሳሰበ

ዜጎች የብድር አገልግሎት፣ የማምረቻ እና የመሸጫ 
ቦታ እንዲያገኙ በልዩ ትኩረት ሊሠራበት እንደሚገባም 
ሰብሳቢው ተናግረዋል። 

እንደ ዶክተር ነገሪ ገለፃ፤ በሀገር ውስጥም ሆነ በውጭ 
የተደራጁ የሠራተኛ አገናኝ ኤጀንሲዎች በአሠራር ለቋሚ 
ኮሚቴው ሕገወጥነት እንደሚስተዋል ጥቆማ ይደርሰዋል። 
የሚከሰቱ ሕገወጥ ተግባራትን ለመከላከል በተቀመጠው 
የአሠራር ሥርዓት መሠረት እንዲሠሩ ክትትልና ቁጥጥር 
በማድረግ ተጠያቂነትን ማረጋገጥ ይገባል። 

የቋሚ ኮሚቴው ምክትል ሰብሳቢ ቤተልሔም ላቀው 
(ዶ/ር) በበኩላቸው፤ የሥራ ባህልን የማሳደግና ሥራ 
መፍጠር የሚያስችል አስተሳሰብን ለማዳበር የተጀመረው 
ሥራ ተጠናክሮ እንዲቀጥል መክረዋል። 

የሥራና ክህሎት ሚኒስትር ወ/ሮ ሙፈሪያት ካሚል 
በሰጡት ምላሽ፤  የቴክኒክና ሙያ ማሰልጠኛ ተቋማት 
አምራች እንዲሆኑና የሚሰጡ ስልጠናዎችም ወደ 
ሥራ የሚያስገቡ እንዲሆኑ፣ የተለያዩ የለውጥ ሥራዎች 
እየተሠሩ መሆኑን ገልጸዋል። 

አራት ሺህ 500 የሚሆኑ በውጭ ሀገር የሚገኙ 
ኤጀንሲዎች መመዝገባቸውን የጠቆሙት ሚኒስትር 
ሙፈሪያት፤ ኤጀንሲዎቹ ሕጋዊ ሥርዓትን ተከትለው 
እንዲሠሩ የክትትልና ቁጥጥር ሥራዎች እየተሠሩ 
መሆኑንም ተናግረዋል።  

በአተገባበር ከተቀመጠው ሥርዓት ውጭ ሆነው 
የተገኙ ላይ ርምጃ መወሰዱንና ሂደቱ እንደሚቀጥልም 
ነው የገለጹት።   

 ነገሪ ሌንጮ (ዶ/ር)                                                                ወ/ሮ ሙፈሪያት ካሚል

ማህሌት ብዙነህ 

አዲሰ አበባ፡- በሀገሪቱ በድህረ - ጦርነትና በሰው 
ሠራሽ ምክንያቶች ጥቃት ለደረሰባቸውና ለችግር ተጋላጭ 
የሆኑ ሴቶችና ሕፃናት ለመደገፍ ግማሽ ቢሊዮን ብር 
ሀብት የማሰባሰብ ንቅናቄ እየተካሄደ መሆኑን የሴቶችና 
ማኅበራዊ ጉዳይ ሚኒስቴር አስታወቀ።

የሴቶችና ማኅበራዊ ጉዳይ ሚኒስቴር  የዘንድሮ 
የሴቶች ቀን በዓለም አቀፍ ለ113ኛ በሀገር አቀፍ ደረጃ 
ለ48ተኛ ጊዜ  «ሴቶችን እናብቃ፤ ልማትና ሰላምን 
እናረጋግጥ!» በሚል መሪ ቃል እንደሚከበር በሰጠው 
መግለጫ አስታውቋል።  

በመግለጫው ላይ የሴቶችና ማኅበራዊ ጉዳይ 
ሚኒስትር ዶክተር ኤርጎጌ ተስፋዬ እንደገለጹት፤ የበዓሉ 
መሪ ቃል በየዘርፉ የተያዙ ውጥኖች በሚፈለገው ደረጃና 
ፍጥነት እንዲሳኩ በማስቻል ረገድ የሴቶች ድርሻ የላቀ 
መሆኑን አጽንኦት ለመስጠት ነው።

ዘንድሮ የሴቶች ቀንን በማስመልት ከየካቲት 1 
እስከ መጋቢት 18 ከፌዴራል ጀምሮ እስከ ታችኛው 
መዋቅር ሴቶችን ኢኮኖሚያዊ፣ ማኅበራዊና ፖለቲካዊ 
መብቶቻቸው እንዲከበሩና ደህንነታቸው እንዲጠበቅ 
የሚያግዙ የንቅናቄ ሥራዎች እየተከናወኑ መሆኑንም  
አስታውቀዋል።   

በዚህ ንቅናቄም ከግማሽ ቢሊዮን ብር በላይ ገቢ 
ለማሰባሰብ ታቅዶ እየተሠራ መሆኑን ገልጸው፤ እስካሁን 
ከ2 ሚሊዮን ብር በላይ መሰብሰቡን ዶክተር ኤርጎጌ 
ጠቅሰዋል።

የሴቶችን ኢኮኖሚያዊ ተጠቃሚነት ለማረጋገጥ 
የሚያግዙ የብድር አቅርቦት፣ በኅብረት ሥራ ማኅበራት 
ማደራጀት፣ የጤና ምርመራ እንዲሁም በተለያዩ የሥራ 
ዕድል መስኮች ላይ ተሳታፊና ተጠቃሚ እንዲሆኑ 
እየተሠራ መሆኑን አስታውቀዋል።

በንቅናቄው በተጨማሪም ስምንት ሚሊዮን ሴቶችን 
በሌማት ትሩፋት ተሳታፊና ተጠቃሚ ማድረግ እና 

ተጎጂ ሴቶችን ለመደገፍ ግማሽ ቢሊዮን ብር  
የማሰባሰብ ንቅናቄ እየተካሄደ ነው

የተፈጥሮና ሰው ሠራሽ አደጋዎች ምክንያት ትምህርታቸውን 
ያቋረጡ ተማሪዎችን በመለየት ወደ ትምህርት ገበታቸው 
እንዲመለሱ ግንዛቤ የመፍጠር ሥራ ይሠራል ብለዋል።

እንዲሁም በተለያየ መልኩ ጥቃት ለደረሰባቸው 
አምስት ሺህ ሴቶች የሕይወት ክህሎትና የሙያ ሥልጠና 
እንዲያገኙ የማመቻቸት እና የአንድ ማዕከል እና የተሃድሶ 
ማዕከላት ማቋቋምና ማጠናከር ሥራ እንደሚሠራም 
አስታውቀዋል።

ሴቶችን የማብቃትና ተሳትፏቸውን የማጠናከር ሥራ 
የአንድ ዕለት ብቻ ሳይሆን ዓመቱን ሙሉ የሚከናወን ተግባር 
ነው ያሉት ሚኒስትሯ፤ የሴቶች ተሳትፎ ለሀገረ መንግሥት 
ግንባታ ያለውን ትልቅ ፋይዳ በመገንዘብ ሴቶችን በልማት 
ሥራዎች የበለጠ ተሳታፊ እንዲሆኑ ቀጣይነት ያለው ሰላምን 
ማረጋገጥ አስፈላጊ ነው ብለዋል።

የሴቶችና ማኅበራዊ ጉዳይ ሚኒስትር ዴኤታ ወይዘሮ 
አለሚቱ ዑሙድ በበኩላቸው፤ በሀገሪቱ በተለያዩ 
ምክንያቶች ለችግር የተጋለጡ ሴቶች እና ሕፃናትን በምግብ 
እና ምግብ ነክ ያልሆኑ ድጋፎችን እየተደረገ ይገኛል 
ብለዋል። 

ከዚህም የሴቶችን ማኅበራዊ ተሳትፎና ተጠቃሚነትን 
ለማሳደግ ለሁለት ሚሊዮን ሴቶች በጤናማ እናትነት፣ 
ሴቶች በጤና ተቋማት እንዲወልዱ፣ የማህጸን በርና የጡት 
ካንሰርን በሚመለከት ግንዛቤ የመፍጠር ሥራ እንደሚሠራ 
አስታውቀዋል።

ስለሆነም ለዕቅዱ ተፈፃሚነት አሁንም በየደረጃው 
የሚገኙ ሁሉም የመንግሥት እና የሴት አደረጃጀት 
መዋቅሮች ሰፊ ርብርብ እንዲያደርጉ መልዕክታቸውን 
አስተላልፈዋል።   

አዲሱ ገረመው 

አዲስ አበባ፡- ባለፉት አምስት ዓመታት 7 ነጥብ 9 
ቢሊዮን ብር የሚገመት የሕዝብና የመንግሥት ጥቅም ማዳን 
መቻሉን የአዲስ አበባ ከተማ ፍትሕ ቢሮ አስታወቀ። 

የአዲስ አበባ ከተማ አስተዳደር ፍትሕ ቢሮ ኃላፊ አቶ 
ተክሌ በዛብህ ከኢትዮጵያ ፕሬስ ድርጅት ጋር ባደረጉት 
ቆይታ፤ ከለውጡ ወዲህ በተሠሩ ሥራዎች የሕዝብና 
የመንግሥትን ጥቅም ከማዳን አንጻር መሠረታዊ የሚባሉ 
ውጤቶች እየተመዘገቡ ስለመሆናቸው ተናግረዋል። 

ባለፉት አምስት ዓመታት ውስጥ 28 ሺህ 521 የሚደርሱ 
የፍትሐብሔር መዝገቦች ላይ ክርክር ማድረጉን፤ ከዚህ 
ውስጥም 21 ሺህ 786 በሚደርሱ መዝገቦች ላይ መርታት 
መቻሉንና ይህ አጠቃላይ በገንዘብ ሲተመን 7 ነጥብ 9 
ቢሊዮን ብር የመንግሥትና የሕዝብ ጥቅምን  ማዳን መቻሉን 
ገልጸዋል። 

በተሻሻሉ ሕጎች 27 የሚሆኑ ተቋሙ የሚከውኗቸው ዋና 
ዋና ተግባራት መኖራቸውን በመጥቀስ፤ ከዚህም በዋናነት 
ከተማ አስተዳደሩን በሕግ ጉዳዮች ላይ እንደሚያማክረውና 
አቅም ለሌላቸው ነዋሪዎችም ምክር በቃልና በጽሑፍ 
እንደሚሰጥ የቢሮ ኃላፊው ጠቅሰዋል። 

በከተማዋ የዜጎችን ሕይወት የሚቀይሩ ትልልቅ የልማት 
ሥራዎችና ግንባታዎች እየተሠሩ መሆናቸውን ገልጸው፤ 
ይህንን ለማከናወን  የሚገባው ውል የሚመረመረው 
በከተማዋ ፍትሕ ቢሮ በኩል እንደሆነ አስታውቀዋል።  

ውሎችን ተቋማት እንዲያጸድቁ ተገቢ የሆነ የሕግ 
አስተያየቶችን የመስጠት፤ መንግሥትን ዋጋ ሊያስከፍሉ 
የሚችሉ ውሎች ላይ አስተያየት የመስጠትና የሚሠሩ 
የልማት ሥራዎች በቢሮው በኩል አልፈው ሥራ ላይ 
እንደሚውሉ የማድረግ ኃላፊነትን በአግባቡ መወጣት 
መቻሉን አመላክተዋል። 

ሜጋ ፕሮጀክቶችን ጨምሮ ሌሎች የልማት ሥራዎች 
ላይ የሚገቡ ውሎች በቢሮው አማካኝነት ይመረመራሉ 
ያሉት ኃላፊው፤ ልማት ላይ እግድ ሊያመጡ የሚችሉ 
ያልተገቡ ጥያቄዎች ላይ ክርክር ማድረግና ተገቢ ምላሽ 
መስጠት እንደተቻለም ገልጸዋል። 

በዚህም በአጭር ጊዜ ውስጥ እግድ እንዲነሳና ልማቱ 
እንዲከናወን ከማድረግ አንጻር ሰፊ ሥራዎች ተሠርተዋል 
ነው ያሉት። 

ለአብነትም በጠቅላይ ሚኒስትር ዐቢይ አሕመድ (ዶ/ር) 
ሃሳብ አመንጪነት የሚሠሩ የወንዝ ዳር፣ የመንገድ ዳርና የጫካ 
ፕሮጀክቶችን እንዲሁም ሌሎች ሰፋፊ የልማት ሥራዎችን 
ተመልክተው የመጡ በርካታ እንግዶች እንደነበሩ ጠቅሰዋል።  
በአጭር ጊዜ ውስጥ በፍርድ ቤት ክርክር በማድረግ እግዶች 
እንዲነሱ መደረጉንም ተናግረዋል። 

ይህ ለመንግሥት ሽፋን መስጠት ሳይሆን ዜጎች የሚገባቸውን 
ጥቅም ይዘው ልማቱ እንዲከናወንና ተለዋጭ ቦታና ካሳ እንዲያገኙ 
በማድረግ ጭምር  የተከናወነ ነው ብለዋል። 

ዜጎች መብቶቻቸው ተጠብቆ ልማቱ እንዲቀጥል 
መደረጉን በመጠቆም፤ በዚህ ሂደትም ከተማ የማስዋብ፣ 
የመንገዶች ግንባታ፣ የአቅመ ደካማ ቤቶች ተሠርተው 
ዜጎች ተጠቃሚ መሆን መቻላቸውንም ተናግረዋል።  ይህ 
የነዋሪዎችን መብት ከማስጠበቅ አንጻር የተከናወነ ነው 
ሲሉም ገልጸዋል። 

ቢሮው 7 ነጥብ 
9 ቢሊዮን ብር 

የሚገመት የሕዝብና 
የመንግሥትን 

ጥቅም ማዳን ችሏል

ዜና
ገጽ 3አዲስ ዘመን   ማክሰኞ የካቲት 19 ቀን 2016 ዓ.ም

ቶ

: ገ

 ገ
ብ

ሬ

ሄለን ወንድምነው

አዲስ አበባ፡-  የምሥራቅ አፍሪካ ሀገራትን የሠራተኛና 
ፍልሰት አስተዳደር ለማዘመን ወጥ የሆነ የፖሊሲና የሕግ 
ማዕቀፍ መዘርጋቱን የሥራና ክህሎት ሚኒስቴር አስታወቀ። 
5ኛው የምሥራቅ አፍሪካና የአፍሪካ ቀንድ ሀገራት ቀጣናዊ 
የፍልሰት ጉዳዮች የሚኒስትሮች ፎረም ትናንት መካሄድ 
ጀምሯል። 

በሥራና ክህሎት ሚኒስቴር የሥራ ሁኔታዎች ቁጥጥርና 
የኢንዱስትሪ ግንኙነት ሥራ አስፈጻሚ እና የፎረሙ 
የኮሚቴ አባል አያሌው ተካልኝ (ዶ/ር) እንደገለጹት፤ 
የምሥራቅ አፍሪካ ሀገራት የሠራተኞችን መብት ለማስከበር 
በሠራተኛና ፍልሰት አስተዳደር ዙሪያ ያላቸውን ትብብር 
ይበልጥ ሊያጠናክሩ ይገባል።

የቀጣናው የፍልሰት አስተዳደር የተሳለጠ እንዲሆን 
አባል ሀገራቱ በርካታ ሥራዎችን አከናውናዋል ያሉት ሥራ 
አስፈጻሚው፤ ኮሚቴዎችን የማዋቀር፣ የፖሊሲና የሕግ 
ማዕቀፎችን በማሻሻል አባል ሀገራቱ ወጥ የሆነ የፖሊሲና 
የአሠራር ሥርዓት የመዘርጋት እና ሌሎች በርካታ ሥራዎች 
ተከናውነዋል ብለዋል።

በቀጣናው ለሚገኙ ዜጎች የሥራ ዕድል በመፍጠር እና 
ሕጋዊ የሥራ ስምሪት ማዕቀፎችን በማስፋፋት ከኢ-መደበኛ  
ፍልሰት መታደግ እንደሚገባ አስታውቀዋል።

በቀጣናው ነፃ የሰዎች የጉልበት ዝውውርን ለማረጋገጥ 
የጋራ የፖሊሲ እና የአሠራር ሥርዓት ሊኖር እንደሚገባ 
ገልጸው፤ እያንዳንዱ ሀገር ልምድና ተሞክሯቸውን 
በመለዋወጥ ያላቸውን ትብብር አጠናክረው ሊያስቀጥሉ 
እንደሚገባ አብራርተዋል።

በምሥራቅ አፍሪካ ያለውን ፍልሰት ለመቀነስ ወጥ በሆነ 
የፖሊሲና የአሠራር ሥርዓት ከመመራት ባለፈም የግሉ 
ዘርፍ፣ የዳያስፖራው እና የሀገራት ትብብር ወሳኝ መሆኑን 
አመላክተዋል። 

በቀጣናው የተሻለ የፍልሰት አስተዳደር ለመገንባት፣ 
የፍልሰተኞችና ስደተኞችን መብት ለማስከበር፣ የሥራ ዕድል 
ፈጠራን ለማስፋፋት እና ሀገራቱ ልምድና ተሞክሯቸውን 
የሚለዋወጡበትን መድረክ ማመቻቸት እንደሚገባም 
አስረድተዋል።

ትናንት የተጀመረው የምሥራቅ አፍሪካና የአፍሪካ 
ቀንድ ሀገራት ቀጣናዊ የፍልሰት ጉዳዮች የሚኒስትሮች 
ፎረም ለአራት ቀናት የሚካሄድ መሆኑን ገልጸዋል።

በመጀመሪያዎቹ ሦስት ቀናት ቴክኒካል ኮሚቴው 
በአምስት የተለያዩ ጉዳዮች እና በቀጣናው ሀገራት 
የተከናወኑ ተግባራት እንዲሁም ያጋጠሙ ተግዳሮቶችን 

የቀጣናውን የፍልሰት አስተዳደር ለማዘመን 
የጋራ የፖሊሲና የአሠራር ሥርዓት ተዘርግቷል

ቀምረው ለሚኒስትሮች የሚያቀርቡ ሲሆን፤ በመጨረሻው 
ቀን የሀገራቱ ሚኒስትሮች የሥራ አቅጣጫ በማስቀመጥ 
ይጠናቀቃል ሲሉ ተናግረዋል።

በወጣቶች የሥራ ዕድል ፈጠራ፣ የሀገራት ትብብርን 
የማጠናከር፣ ከስደት ተመላሾችን መልሶ ማቋቋምን ጨምሮ 
በአምስት የተለያዩ ቀጣናዊ ጉዳዮች ላይ ቴክኒካል ኮሚቴው 
የሚመክር ሲሆን፤ በቀጣናው የፍልሰት አስተዳደር የተሳለጠ 
እንዲሆን ያስችላል ብለዋል።

11 አባል ሀገራት ያለው የምሥራቅ አፍሪካና የአፍሪካ 
ቀንድ ሀገራት ቀጣናዊ የፍልሰት ጉዳዮች የሚኒስትሮች ፎረም 
ከተመሠረተ አራት ዓመት ያስቆጠረ ሲሆን፤ ኢትዮጵያ 
ላለፉት ሁለት ዓመታት በሊቀመንበርነት እንደመራችው 
አስታውሰዋል።

የዓለም አቀፍ የፍልሰት ድርጅት (አይኦኤም) 
የምሥራቅና የአፍሪካ ቀንድ የፖሊሲ ግንኙነት ኦፊሰር 
አብዲ ሞሐሙድ ሄርሲ በበኩላቸው እንደገለጹት፤ ቀጣናው 
የበርካታ ዜጎች ፍልሰት የሚከናወንበት በመሆኑ ፍልሰቱን 
ለመቀነስ በትብብር መሥራት ይገባል።

ዓለም አቀፍ የፍልሰት ድርጅት ለዜጎች የሥራ ዕድል 
በመፍጠር እና ፍልሰትን ለመቀነስ በሚሠሩ የማሻሻያ 
ሥራዎች ላይ የፋይናንሻል፣ የቴክኒካል እና ሌሎች ድጋፎችን 
እንደሚደርግ አስታውቀዋል።

በጉባዔው ኢትዮጵያን ጨምሮ የቀጣናው አባል 
ሀገራት፣ የዓለም አቀፉ  የፍልሰተኞች ድርጅት፣ የምሥራቅ 
አፍሪካ የልማት በየነ መንግሥታት (ኢጋድ) እና የተባበሩት 
መንግሥታት የአፍሪካ ኢኮኖሚክ ኮሚሽን ተወካዮች 
እየተሳተፉ ይገኛል።

አያሌው ተካልኝ (ዶ/ር)

ማርቆስ በላይ 

አዲስ አበባ፡- በመዲናዋ 57 የጅምላና 143 የችርቻሮ 
ነጋዴዎች በሦስት የገበያ ማዕከላት በቅርቡ ምርት ማቅረብ 
እንደሚጀምሩ የአዲስ አበባ ከተማ አስተዳደር ንግድ ቢሮ 
አስታወቀ።

የቢሮው የኮሙኒኬሽን ዳይሬክተር አቶ ሰውነት አየለ 
ለኢትዮጵያ ፕሬስ ድርጅት እንደገለጹት፤ በመዲናዋ 57 
የጅምላና 143 የችርቻሮ ነጋዴዎች በሦስት የገበያ ማዕከላት 
በቅርቡ ምርት ማቅረብ ይጀምራሉ።

በጨረታው ሰነድ ካቀረቡት ከ340 በላይ የጅምላ 
ነጋዴዎች ውስጥ 57 የሚሆኑ ነጋዴዎች፣ ድርጅቶች 
አሸናፊ መሆናቸውን ጠቅሰው፤ ለችርቻሮ የጨረታ ሰነድ 
ከገዙ 400 በላይ ነጋዴዎች ውስጥ 143  ነጋዴዎች አሸናፊ 
እንደሆኑ ገልጸዋል።

በገበያ ማዕከላቱ በጅምላና በችርቻሮ ንግድ የሚሰማሩ 
ነጋዴዎች በግልጽ ጨረታ አሸናፊዎች ተለይተዋል ያሉት 
አቶ ሰውነት ተጫራቾች ምርት የሚያመርት፣ ዓመቱን 
ሙሉ ምርት ማቅረብ የሚችሉ፣ ከመደበኛው ገበያ ከ15 
እስከ 20 በመቶ ቅናሽ ማድረግ የሚችሉ ተለይተዋል 
ብለዋል።

በጨረታው መስፈርት አሟልተው አሸናፊ የሆኑ 
ነጋዴዎች ውል በመፈራረም ላይ እንደሚገኙ በመግለጽ 
የአቃቂ ቃሊቲ የሰብል ምርቶች የገበያ ማዕከል፣ የለሚ 
ኩራና የኮልፌ የግብርና ምርቶች ገበያ ማዕከላት በቅርቡ 
ምርት እንደሚቀርብባቸው ጠቁመዋል።

በማዕከላቱ የሚቀርቡ ምርቶች ከ15 እስከ 20 በመቶ 

በገበያ ማዕከላቱ 57 የጅምላና 143 የችርቻሮ ነጋዴዎች በቅርቡ ምርት ማቅረብ ይጀምራሉ

ቅናሽ እንደሚደረግባቸው ጠቅሰው፣ ነጋዴዎች ምርትን 
ዓመቱን ሙሉ ለገበያ ለማቅረብ ውል መግባታቸውንም 
ገልጸዋል።

ገበያ ማዕከላቱ የኑሮ ውድነት ጫናን ለመቀነስና  
የደላሎችን ጣልቃ ገብነት ለማስቀረት እንደሚረዱ  ጠቅሰው፣ 
የግብይት ሰንሰለቱን በማሳጠር አላስፈላጊ የደላላ ጣልቃ 
ገብነትን ለማስቀረት እንደሚረዱ አስረድተዋል።

በቲማቲምም ሆነ በሌሎች ምርቶች ላይ የዋጋ ቅናሽ ኖሮ 

ኅብረተሰቡ የሚጠቀምበት ሂደት ለመፍጠር እየተሠራ መሆኑን 
ጠቅሰው ሸማች በቀጥታ ከማዕከላቱ የሚገዛ በመሆኑ አርሶ 
አደሩንና ሸማቹን ተጠቃሚ እንደሚያደርግ አመላክተዋል።

ቀደም ሲል አርሶ አደሩ ወደ ከተማ ገብቶ ለሸማች 
እንዳያቀርብ ደላላ በመሀል ይገባ እንደነበር ጠቅሰው፤ 
በማዕከላቱ በአብዛኛው የአርሶ አደር ማኅበራት ምርቶቻቸውን 
እንደሚያቀርቡ ገልጸዋል።

በከተማዋ የሚገቡ ምርቶችን መጠንና በዋጋ መሀል የሚገቡ 

ደላሎች ሲወስኑ እንደሚስተዋል በመግለጽ የገበያ ማዕከላቱ 
የደላሎችን ጣልቃ ገብነትን በማስቀረት ኅብረተሰቡንና አርሶ 
አደሩን ተጠቃሚ የሚያደርጉ መሆናቸውን አስረድተዋል።

አርሶ አደሩ በቀጥታ ለሸማች የሚያቀርብበትና 
በገበያው ዋጋ የሚወስንበትን  ዕድል በመፍጠር ተጠቃሚ 
እንደሚያደርጉ ገልጸው፣ በመሀል ያለውን የደላላ ሰንሰለት 
በማሳጠር  አርሶ አደሩን ተጠቃሚ እንደሚያደርግ 
ጠቁመዋል። 

አዲሱ ገረመው 

አዲስ አበባ፡- የዳግማዊ ምኒልክ ሆስፒታል 
የኩላሊት እጥበት ማዕከል አቋርጦ  የነበረውን  
የኩላሊት እጥበት  አገልግሎት በ40 ሚሊዮን ብር 
ድጋፍ ዳግም መጀመሩ ተገለጸ። አገልግሎቱ እንዲቋርጥ 
ያደረገው የአብ ሜዲካል ሴንተር በሕግ እንደሚጠየቅም 
ተገልጿል። 

የአዲስ አበባ ከተማ ጤና ቢሮ ኃላፊ ዶክተር 
ዮሐንስ ጫላ በዳግማዊ ምኒልክ ኮምፕሬሄንሲቭ 
ስፔሻላይዝድ ሆስፒታል ተቋርጦ የነበረው የኩላሊት 
እጥበት ዳግም ሥራ መጀመሩን አስመልክተው በሰጡት 
መግለጫ፤ የአብ ሜዲካል ሴንተር የተሰኘ ተቋም 
ኃላፊነት በጎደለው መልኩ የገባውን ውል በማቋረጡ  
የኩላሊት እጥበት አገልግሎት በሆስፒታሉ ለተወሰነ ጊዜ 
ቆሞ እንደነበር ገልጸዋል። በመንግሥት ልዩ ትኩረት 
የኩላሊት እጥበት አገልግሎቱ  በ40 ሚሊዮን ብር 
ድጋፍ ዳግም አገልግሎት መጀመሩን አስታውቀዋል። 

ከኩላሊት ዕጥበት ጋር ተያይዞ የግብዓት እጥረት 
ችግር ለመቅረፍ ሲባል ሆስፒታሉ፣ ጤና ቢሮውና አብ 
ሜዲካል ሴንተር ከመስከረም 5 ቀን 2015 ዓ.ም ጀምሮ 
ባደረጉት የሦስትዮሽ ውል መሠረት ወደ ሥራ መገባቱን 
ዶክተር ዮሐንስ ገልጸዋል። 

በውለታው ላይ ለሦስቱም አካላት የተቀመጠ 
ኃላፊነትና ግዴታ ቢኖርም፤ የአብ ሜዲካል ሴንተር 
በገባው ውለታ መሠረት  ግብዓቱን በየጊዜው ማቅረብ 
ባለመቻሉ አገልግሎት ይቆራረጥ እንደነበር ጠቅሰዋል። 

ሜዲካል ሴንተሩ ውለታው ላይ የተቀመጠውን 
የሦስት ወራት ጊዜ ሳይሰጥ ተገልጋዮችን «ሜዳ ላይ 
በትኖ»  በድንገት አገልግሎቱን እንዳቋረጠ ገልጸዋል። 

ባልተገባ መንገድና ከውል ውጪ በሆነ ሁኔታ 
አገልግሎት ማቋረጥ ጤና ላይ ተሰማርቶ ከሚሠራ 
የትኛውም አካል የማይጠበቅና ከሙያ ሥነ ምግባር 
ውጪ የሆነ ድርጊት ነው ብለዋል።  

ከተማ አስተዳደሩ ለችግሩ አፋጣኝ መፍትሔ 
ለመስጠት በልዩ ውሳኔ በድንገት የተቋረጠውን 
አገልገሎት እንዲጀመር ማድረጉንም ተናግረዋል።

ማንኛውም ችግር ቢኖር ውሉን የፈጸሙ አካላት 

የሆስፒታሉ የኩላሊት እጥበት 
ማዕከል ዳግም አገልግሎት 

መስጠት ጀመረ

መነጋገር ነበረባቸው በማለት፤ ማዕከሉ ግን ይህንን 
ሳያደርግ አገልግሎቱን እንዳቋረጠ ገልጸዋል። 

ከተማ አስተዳደሩ በሰጠው ትኩረትም 10 አዳዲስ 
ማሽኖችን በመጨመርና የስድስት ወራት ሙሉ 
ግብዓት እንዲሟላ በማድረግ በሳምንት ለስድስት 
ቀናት የሚሰጠው አገልግሎት መጀመሩን  ዶክተር 
ዮሐንስ አስታውቀዋል። 

አገልግሎቱ እንዲጀመር ሜድሮክ ኢትዮጵያ የ40 
ሚሊዮን ብር ሙሉ ወጪ ማደረጉንም ጠቅሰዋል።

በድንገት አገልግሎት ማቋረጥ ተገልጋዩን ለከፋ 
የጤና ችግር ማጋለጥ ነው ያሉት ዶክተር ዮሐንስ፤ 
ድርጊቱ ኃላፊነት የጎደለው መሆኑን አንስተዋል።

በውሉ መሠረት ግዴታውን ያልተወጣው 
የአብ ሜዲካል ሴንተር  ያለ ቅድመ ማስጠንቀቂያና 
ከሚመለከታቸው አካላት ጋር ንግግር ሳያደርግ  
አገልግሎቱን በማቋረጡና ተገልጋዮች ላይ በፈጸመው 
ድርጊት  በሕግ እንደሚጠየቅ ገልጸዋል። 



ገጽ 4 አዲስ ዘመን   ማክሰኞ የካቲት 19 ቀን 2016 ዓ.ም

ዜና

ከ1ኛው ገጽ የዞረ

ተመርቋል።
በመጽሐፍ ምረቃው መርሐ ግብር ላይ ሚኒስትሯ 

ፍጹም አሰፋ(ዶ/ር) እንደገለጹት፤ አዲስ ወግ ለፖሊሲ 
ግብዓት ሆኖ አገልግሏል። ባለፉት አምስት ዓመታት ሀገራዊ፣ 
ወቅታዊ፣ ፖለቲካዊ፣ ኢኮኖሚያዊ፣ ማኅበራዊ፣ የፀጥታና 
ደህነት ጉዳዮች የዘርፉ ባለሙያዎችና የሚመለከታቸው 
የተቋማት ኃላፊዎች በተገኙበት ጥልቀት ያላቸው ሃሳቦች 
የተነሱበትና የመፍትሔ ሃሳቦች የተመላከቱበት አዲስ ወግ 
ውይይቶች ተካሂደዋል። መንግሥት በእነዚህ ውይይቶች 
የተነሱ ሃሳቦችንም እንደ ፖሊሲ ግብዓትነት መጠቀም 
ችሏል።

ባለፉት አምስት ዓመታት ለሀገር ልማትና ዕድገት 
የሚበጁ ፖሊሲዎች መውጣታቸውን አውስተው፤ የአዲስ 
ወግ ውይይቶች ላይ የሚነሱ ሃሳቦችን በእነዚህ ፖሊሲዎች 
በግብዓትነት መጠቀም ሥራዎች ተሠርተው ለውጥ 
የመጣባቸው ጉዳዮች መኖራቸውን  ገልጸዋል።

ለአብነትም በአርብቶ አደሮች ችግሮች ዙሪያ በአዲስ 
ወግ ውይይት መደረጉን አውስተው፣ የመስኖና ቆላማ 
አካባቢዎች ሚኒስቴር ራሱን ችሎ በፖሊሲ ተደግፎ 
እንዲቋቋም መደረጉን ተናግረዋል።

በተመሳሳይ በትምህርት ጥራት ላይም የአዲስ ወግ 
ውይይት መካሄዱን ገልጸው፤ በወቅቱ ተማሪዎችና ምሁራን 
ያነሷቸውን ጥልቅ ሃሳቦች በአዲሱ የትምህርት ፖሊሲ እንደ 
ግብዓት መጠቀም ተችሏል ብለዋል። 

በአዲስ ወግ ውይይት የተካሄደባቸው ርዕሰ ጉዳዮች 
ላይም በአዲሶቹ ረቂቅ የግብርናና ገጠር ልማት ፖሊሲ፣ 
የሥነ ሕዝብ ፖሊሲ፣ የሲቪል ሰርቪስ ሪፎርም ፖሊሲ 
የተነሱ ሃሳቦችና ጥልቅ ሃሳቦችን በግብዓትነት መጠቀም 
መቻሉን ጠቅሰዋል።

የጠቅላይ ሚኒስትር ጽሕፈት ቤት ፕሬስ ሴክሬታሪያት 
ኃላፊ ቢልለኔ ስዩም በበኩላቸው፤ ከርዕሰ ጉዳይ መረጣና 
አሳታፊነት አንጻር የመድረኩን የአምስት ዓመት ጉዞ 
ቃኝተዋል።

ባለፉት አምስት ዓመታት ከ35 በላይ የአዲስ ወግ 
ውይይቶች መካሄዳቸውን ጠቅሰው፤ ውይይቶቹ የተመረጡ 
ነጠላ ርዕሰ ጉዳዮች የሚቀርቡባቸውና ጥልቅ አስተያየትና 
ምላሽ የሚሰጡባቸው መሆናቸውን ተናግረዋል።

ውይይቶቹ አሳታፊና አካታች መሆናቸውን ገልጸው፤ 

የሚነሱ ሃሳቦችም ችግሮችንና መፍሔዎችን የሚዳስሱና 
የሚያመላክቱ መሆናቸውንም ተናግረዋል።

እንደ ቢልለኔ ሥዩም ገለጻ፤ ከለውጡ ማግስት ጀምሮ 
ባለፉት አምስት ዓመታት በተለያዩ ሀገራዊና ወቅታዊ 
ጉዳዮች ላይ አዲስ ወግ ውይይቶች ተካሂደዋል። እነዚህ 
ውይይቶች የውይይት ባህልንና የሃሳብ የበላይነትን ለማስረጽ 
ዓላማ ያደረጉ ናቸው። 

የሃሳብ ልዩነቶችን ወደ ተምሳሌታዊው ጠረጴዛና 
አዳራሽ በማምጣት አዲስ ወግ ተቃርኖዊ ዕሳቤዎችን 
ለማቀራረብ፣ የሃሳብ ብዝሃነትን ለማዳበር እንዲሁም 
የነበሩና አዲስ የተፈጠሩ ችግሮች ፈጠራ የታከለባቸው 
መፍትሔዎችን ለማበረታታት ታስቦ የተዘጋጀ ነው።

የታሪክ ምሁሩ ታምራት ኃይሌ (ዶ/ር)፣ የኢትዮጵያን 
የፖለቲካ ውይይት ታሪክ ዳስሰዋል። ብርሃንና አዲስ 
ዘመን ጋዜጦች በተለያዩ ዓመታት በነፃነት መንግሥታዊና 
ፖለቲካዊ ተቃራኒ ዕይታዎችንና ሃሳቦችን ማስተናገዳቸውን 
አውስተዋል። 

አዲስ ወግ ውይይትም ዴሞክራሲ እንዲጎለብትና 
ውይይት ባህል እንዲሆን የበኩሉን ድርሻ ማበርከቱን 
ገልጸዋል።

የጠቅላይ ሚኒስትሩ ማኅበራዊ ጉዳይ አማካሪ 
ሚኒስትር ዲያቆን ዳንኤል ክብረት፣ አዲስ ወግ ቀጣይነት 
ያለው የውይይት ባህል እንዲዳብር ያደረገ ነው ሲሉ 
ገልጸዋል። ወደፊትም የዚህ ዓይነት ውይይቶች ወደ ክልል፣ 
ወረዳና ቀበሌ ድረስ መስፋፋት ሊኖርባቸው እንደሚገባ 
ጠቁመዋል።

መጽሐፉ 234 ገጾችና አምስት ምዕራፎች ያሉት ሲሆን 
ባለፉት አምስት ዓመታት በተለያዩ ርዕሰ ጉዳዮች የተካሄዱ 
በአዲስ ወግ የተካሄደ ውይይቶችን አካቶ የያዘ መሆኑ 
ተገልጿል። የአዲስ ወግ ውይይቶች ለፖሊሲ ግብዓትነት 
ከማገልገላቸው በተጨማሪ የሃሳብ የበላይነትና የውይይት 
ባህል ለማዳበር የሚያስችሉ መሆናቸው ተመልክቷል።

እነዚህ ውይይቶች በመጽሐፍ መልክ መሰነዳቸው 
የአሁኑም ሆነ መጪው ትውልድ የሚማባርባቸውና 
ጥናት ለማካሄድም መነሻ የሚሆን መሆኑን በመርሐ 
ግብሩ ተመልክቷል። በምረቃ መርሐ ግብሩ ሚኒስትሮች፣ 
ምሁራንና የሚዲያ አመራሮች ተገኝተዋል።

 
 

በአዲስ ወግ ውይይቶች የሚነሱ..

ኮሚሽን አስታወቀ።
የኢትዮጵያ ሀገራዊ ምክክር ኮሚሽነር ዮናስ አዳዬ 

(ዶ/ር) ለኢትዮጵያ ፕሬስ ድርጅት እንደገለጹት፤ 
ኮሚሽኑ ሥራውን በአግባቡ እንዳያከናውን አንዳንድ 
ቦታዎች ላይ የጸጥታ ችግሮች ተግዳሮት ሆነዋል። ሆኖም 
የጸጥታ ችግሮች ባሉባቸው አካባቢዎችም ከመንግሥት፣ 
ከተፎካካሪ ፓርቲዎች፣ ከሲቪክ ማኅበራት ጋር  
በመተባበር፤ በተለይ መከላከያ ሠራዊቱና ፖሊስ ሽፋን 
በመስጠታቸው ሥራዎች በመሠራት ላይ ናቸው።

በቅድመ ዝግጅቱ ወቅት በአማራ ክልል ባሉ 
አካባቢዎች በመቅረብ ስለ ኮሚሽኑ እቅድ ከሕዝቡ 
ጋር ውይይት ማድረግ ተችሎ ነበር ያሉት ኮሚሽነሩ፤ 
የተሳታፊ ልየታ ለማድረግ በታሰበበት ወቅት ግጭት 
ተፈጥሮ እንደነበረና፤ ኮሚሽኑ ተስፋ ሳይቆርጥ ከክልሉ 
አመራሮች፣ ከሲቪክ ማኅበራት፣ ከተፎካካሪ ፓርቲዎችና 
ከምሁራን ጋር እየተነጋገረ መሆኑን ገልጸዋል። በሌሎች 
አካባቢዎች የተጀመሩትን ሥራዎች ግጭቱ ባለባቸው 
አካባቢዎችም ጎን ለጎን ለማስኬድ በኮሚሽኑ በኩል 
የተሟላ ዝግጁነት መኖሩን አስታውቀዋል።

«ለእኛ እንቅፋት ሆነው የቆዩት ግጭቶች ናቸው። 
ግጭቶቹ በንግግርና በምክክር እንደሚፈቱና ወደ 
ብሔራዊ አንድነት እንደምንመለስ ተስፋ ይደረጋል። 
ወደፊት ቀስ በቀስ በንግግር እየተፈቱ ሲሄዱ ችግሮችም 
ሲቃለሉ ሀገራዊ ምክክሩም ግቡን ይመታል» ብለዋል። 

በትግራይ ክልልም ምሁራንን ጨምሮ ከተለያዩ 
አካላት ጋር ውይይት መደረጉን ጠቅሰው፤ በሁሉም 
በኩል ምክክር ለማካሄድ አዎንታዊ ፍላጎትና አመለካከት 
እንዳለ ተናግረዋል። ችግሮችን ለመፍታት እየተነጋገሩ 
ነገሮች ሲስተካከሉ ኮሚሽኑ ወደ ምክክር እንደሚገባ 
ተስፋ ተሰጥቷል ብለዋል። 

ኮሚሽነሩ አክለው እንደገለጹት፤ እስካሁን 

በቅድመ ዝግጅትና በዝግጅት ምዕራፍ በርካታ ተግባራት 
ተከናውነዋል። በዝግጅት ምዕራፉ በዋናነት የኢትዮጵያን 
አውድ ጠንቅቆ ማወቅ ነበር። በዚህም በሁሉም 
የኢትዮጵያ ክፍሎች በአካል በመገኘት ከአመራሮች ጋር 
የመተዋወቅ፣ የአሠራር ሥርዓቶችን የማሳወቅና ከኮሚሽኑ 
ጋር የሚያገናኛቸውን አካላትን የመፍጠር፤ በተመሳሳይ 
48 ከሚደርሱ ዩኒቨርሲቲዎች ጋር ውል መፈራረም 
ተችሏል። ዩኒቨርሲቲዎች ትንሿ ኢትዮጵያ ተብለው 
ስለሚታሰቡ በትብብር እየተሠራ ነው።  

«በአሁን ወቅት በሀገር አቀፍ ደረጃ እስከ 80ሺህ 
የሚሆኑ የኅብረተሰብ ክፍሎችን አነጋግረናል። 
የሚያበረታቱ ግብዓቶችና ቅድመ አጀንዳዎች 
ተገኝተዋል። ከአማራና ትግራይ ክልል ውጪ ሁለቱ 
የከተማ አስተዳደሮችን ጨምሮ በክልሎች የእስካሁኑን 
ሥራዎች በሚገባ አጠናቅቀናል» ሲሉ ተናግረዋል። 

እንደ ኮሚሽነሩ ገለጻ፤ የተሳታፊ ልየታን በሚመለከት 
በሲዳማ ክልል፣ በአዲስ አበባ ከተማ አስተዳደር፣ 
በድሬዳዋ ከተማ አስተዳደር፣ በማዕከላዊ ኢትዮጵያ፣ 
በደቡብ ምዕራብ ኢትዮጵያ፣ በጋምቤላ፣ በቤኒሻንጉል 
ጉሙዝ፣ በአፋር፣ በሐረሪ እና በሱማሌ ክልሎች 
እየተጠናቀቀ ነው። 

የእስካሁኑ ሥራ ከ90 በመቶ በላይ ክልሎች ላይ 
ተጠናቅቋል። በኦሮሚያ ክልልም ቢሆን በስፋት እየተሠራ 
ይገኛል። በቅርቡ ይጠናቀቃል። የሕዝቡ ተነሳሽነት 
ማንኛውንም መስዋዕትነት ለመክፈል ዝግጁ መሆኑ ትልቅ 
ተስፋ የሚሰጥ ነው ብለዋል። 

ሰላማዊ የሆነ ሀገር ለመገንባት፤ በዘላቂነት ዕድገትና 
ልማት ለማምጣት፤ ግጭትና ጦርነትን ለማስቆም 
እያንዳንዱ ሰው ዝግጁ መሆኑን ኮሚሽነሩ ገልጸው፤ 
ሕዝቡ ችግሮች ሲፈጠሩ ለችግሮች መፍትሔው 
መዋጋት ሳይሆን መመካከር ነው ብሎ  እንደሚያምንም 
አብራርተዋል።

ከ1ኛው ገጽ የዞረ

ኮሚሽኑ ግጭት ባለባቸው አካባቢዎች ሥራዎችን...

ገልጸዋል።
ይህም ደረጃዎች ከተሠሩ ሁለት አመታት ወዲህ ዞኑን 

የሚጎበኙ ሀገር ውስጥና የውጭ ቱሪስቶች ቁጥር በስፋት 
እየጨመረና ኅብረተሰቡም በፊት ከነበረው የበለጠ 
ተጠቃሚ እየሆነ መሆኑን ተናግረዋል።

በኢትዮጵያ 777 መወጣጫ ደረጃ የተሠራለት ብቸኛ 
ተራራ የሆነው ይህ የሀምበርቾ ተራራ የዞኑን የቱሪዝም 
ዘርፍ ከማነቃቃት ባለፈ አካባቢውን የሚጎበኙ ቱሪስቶች 
በዞኑ ውስጥ ያሉ ተጨማሪ መስህቦችን እንዲጎበኙ 
ማድረጉን አስታውቀዋል።

በዞኑ ከሚገኙ የቱሪስት መስህቦች ውስጥም አጆራ 
መንቲያ ፏፏቴ፣ ሳሮ-ቢራ መልከዓ ምድር፣ ሶድቾ ዋሻ፣ 
ገመሻ ሀምበሪቾ ፍል ውሃ የሚጠቀሱ ሲሆን ከንባታ 
ዞን የመጡ ቱሪስቶች ሁሉንም ወይም የተመረጠውን 
ሳይጎበኙ አይመለሱም ሲሉ አቶ ኃይሉ ተናግረዋል።

በአንድ አመትም በዞኑ በአጠቃላይ 124 ሺህ 433 
ከዞን ውስጥ፣ ከዞን ውጪ እና ከሀገር ውጪ ቱሪስቶች 
መጎብኘቱን የተናገሩት ኃላፊው፤ እነዚህን መዳረሻዎች 
ለመጎብኘት ከመጡ ቱሪስቶች የተለያዩ ምርትና 
አገልግሎቶች በማቅረብ ለዞኑ ከ31 ሚሊዮን ብር በላይ 
ገቢ መገኘቱን ጠቅሰዋል።

እንዲሁም የሀምበሪቾ ኢኮ-ቱሪዝም ሥራ ከተጀመረ 
ጊዜ ጀምሮ እስካሁን በቀርከሃና ስንደዶ ውጤቶች 
ማምረቻ፣ አስጎበኚ ማኅበራት፣ የንብ እርባታና ባህላዊ 

ምግብና መጠጦች ለተሰማሩ 121 ዜጎች ቋሚና ጊዜያዊ 
የሥራ ዕድል የፈጠረ መሆኑንም ተናግረዋል። 

የሀገር ውስጥ እና የውጭ ሀገር ቱሪስቶች ሳይቀር 
የሀምበሪቾ ተራራ እየተወደደ በመምጣቱ ከምባታን 
የቱሪስት ማዕከል ለማድረግ የሚሰጠውን ዕድል ተጠቃሚ 
ለማድረግ በትኩረት እንደሚሠራም አቶ ኃይሉ ገልጸዋል።

በመሆኑም የሀምበሪቾ ተራራ ዞኑ የሚያበረክተውን 
ፋይዳ በመረዳት አካባቢውን ለማልማትና የተለያዩ 
የመሠረተልማት ሥራዎችን የመገንባትና የመጠገን 
ሥራዎች እንደሚሠራ አቶ ኃይሉ አስታውቀዋል። 

በዚህም ከአረንጓዴ ልማት ጀምሮ የኤሌክትሪክ ኃይል 
እና የቴሌፎን  መሠረተልማትን የማሟላት እንዲሁም 
የኮሚኒቲ ሎጅ ከቱሪዝም ሚኒስትር ጋር በመተባበር 
ይሠራል። አሁን ካለው በላይ የቱሪዝሙን ገቢ በማሳደግ 
የዞኑን አቅም ለማሳደግና የአካባቢውን ማኅበረሰብ የበለጠ 
ተጠቃሚ ለማድረግ እንደሚሠራ ገልጸዋል።  

ሀምበሪቾ ተራራ 777 ደረጃዎች ከአዲስ አበባ 260 
ኪሎ ሜትር ርቀት ላይ በማዕከላዊ ኢትዮጵያ ክልል 
በከምባታ ዞን ዱራሜ ከተማ ውስጥ ከባህር ወለል በላይ 3 
ሺህ 58 ሜትር ከፍታ ላይ ይገኛል። 

‹‹777›› የሚለው ትርጉም ከሦስቱ አንዱ ሰባት 
ወንዞችን ያመለክታል፤ ሌላው ሰባት በአካባቢው ያሉ ሰባት 
ተራራዎችን እንዲሁም ሌላው ሰባት ጥንት የነበረውን 
የከምባታ ማኅበረሰብ ሰባት ጎሳ  ያመለክታል። 

ከ1ኛው ገጽ የዞረ

የሀምበርቾ 777 ደረጃዎች ለዞኑ...

ሪጅን ኤሌክትሪክ አገልግሎት አስታወቀ።
የአገልግሎቱ ሥራ አስፈፃሚ አቶ መስፍን 

ገብረመድህን  ለኢትዮጵያ ፕሬስ ድርጅት እንዳሉት፤ 
በጦርነቱ ምክንያት  ጉዳት የደረሰባቸው የኤሌክትሪክ 
መሠረተ ልማቶች መጠገን እና የእንጨት ምሰሶዎች 
ወደ ኮንክሪት የመቀየር ሥራ በትኩረት እየተሠራ ነው። 
ሥራውን እስከ መጪው ሰኔ 30 ድረስ ለማጠናቀቅ 
ርብርብ እየተደረገ ነው።

ሥራው በተወሰነ መልኩ በክልሉ አቅም መጀመሩን 
የገለፁት ሥራ አስፈፃሚው፤ በዋናነት የኢትዮጵያ 
ኤሌክትሪክ አገልግሎት አንድ ነጥብ ሰባት ቢሊዮን ብር 
በጀት መድቦለት  የኤሌክትሪክ  ጥገና ዝርጋታ  እየተሠራ 
መሆኑን አመልክተዋል። 

በክልሉ 16 ሺ የኮንክሪት ምሰሶዎችን ለመትከልና 
የኤሌክትሪክ መስመር ለመዘርጋት ታቅዶ ወደ ሥራ 
መገባቱን  ተናግረዋል። እስከ አሁን አስራ አንድ ሺ 
ምሰሶዎች በመትከል የኤሌክትሪክ ገመድ ዝርጋታ  
ለማከናወን ዝግጅት እየተደረገ መሆኑን ገልፀዋል። 
በክልሉ በሚገኙ ሰላሳ ሦስት  ወረዳዎች ውስጥ አንድ  
ሺ ኪሎ ሜትር  የማስተካከያ ዝርጋታ እየተሠራ መሆኑን 

በመጥቀስ፤ ይህ የመልሶ ግንባታ በፍጥነት ለማጠናቀቅ 
ከፍተኛ በጀት እንደተመደበለት አስረድተዋል።

የማስተካከያ ሥራው በዋናት የትራንስፎርመር 
ዝርጋታ የሚያጠቃልል ቢሆንም ሁሉንም ትራንስፎርመር 
ለመቀየር ስለማይቻል መካከለኛ ትራንስፎርመር  
በመጠቀም  ጥገናው እስከ ሰኔ 30  ድረስ ተሠርቶ 
እንደሚጠናቀቅ  ተናግረዋል።

ጉዳት የደረሰባቸው ሳይቶች አጠቃላይ 38 እንደሆኑ 
የጠቀሱት ሥራ አስፈፃሚው፤ በዋናነት  የአክሱም ሽሬ፣ 
ዓዲግራት ዕዳጋ ሐሙስ፣ ውቕሮ ፅጌረዳ፣ ማይጨው ዓዲ 
ሹሁ እና ሌሎች ትልልቅ ፕሮጀክቶች እንደሆኑ ገልፀዋል። 
በክልሉ ያጋጠመ የመብራት መቆራረጥ  በዘላቂነት 
እንዲፈታ የመልሶ ጥገና ሥራው ዋና መፍትሔ በመሆኑ  
ሙሉ  በሙሉ እስኪጠገን ድረስ  የመብራት መቆራረጥ 
ሊያጋጥም እንደሚችል ተናግረዋል። 

ሥራውን ለማፋጠን እንደ ዋነኛ እንቅፋት የሆነው 
የኮንክሪት ምሰሶ እጥረት ሲሆን ቀደም ብሎ የነበረው 
የበጀት እጥረቱ  አሁን ላይ መስተካከሉን ጠቅሰዋል። 
ትራንስፎርመርና  የኮንትራክተር ችግር  በዋና ቢሮ በኩል 
እንዲፈታ እየተደረገ መሆኑን አመልክተዋል።

በክልሉ የተበላሹ የኤሌክትሪክ መስመሮችን...

ከ1ኛው ገጽ የዞረ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ሀገር የዜጎቿ ውጤት ናት፡፡ ዜጎች ደግሞ በትውልድ ጅረት ውስጥ የሚፈራረቁ አላፊ ፍጡራን ናቸው። 
ይሁን እንጂ በሚያልፈው የኑረት ዘመናቸው ውስጥ የማያልፍ ታሪክ ጽፈው፤ የማታልፍ ሀገር መስርተው 
ያልፋሉ፡፡   ነገ የተባለው ጊዜ ዛሬ ሲሆን፤ ዛሬ የተባለውም ወደ ትናትን ሲቀየር፤ ሰዎችም ከነበር ዘመን ጋር 
አብረው ከዛሬ ወደ ትናንት፤ ከትናንትም ወደ ሩቅ ዘመን ነዋሪነት ይሸጋገራሉ፡፡

ይሄ የትውልድ ፍርርቆሽ፤ ሀገርን ሲያጸና፣ ታሪክን ሲሰራ የሚራመድበት የራሱ አካሄድና መንገድ 
አለው፡፡ የትኛውም ይሁን የቱ መንገድ ግን የመጨረሻ ግቡ ሀገርን ማጽናት፤ የዜጎችን ክብርና ሉዓላዊነት 
ማስጠበቅ ነው፡፡ ለምሳሌ፣ ኢትዮጵያውያን በየዘመናቱ አያሌ ጦርነቶችን አድርገዋል፡፡ እነዚህ ጦርነቶች 
አንድም ከውጪ በሚመጣ ወራሪ፤ ሁለትም ከውስጥ በሚነሳ ሀገር አፍራሽ ኃይል ገፊነት የተደረጉ ናቸው፡፡

የጦርነቶቹ መካሄድ ምክንያትም ሀገር ወዳድ ኢትዮጵያውያን የውጪ ወራሪን ሀገር ላለማስደፈር፤ 
በውስጥ ባንዳም ሀገር ላለማስበተን ነው፡፡ በዚህም ጦር ተማዝዘው የአካልም፣ የሕይወትም ዋጋ ከፍለው 
ኢትዮጵያን እንደ ሀገር፤ ኢትዮጵያዊነትንም እንደ ክብር ለትውልዶች እያሳለፉ ዛሬ ላይ ተደርሷል፡፡

የዓድዋ ድል ደግሞ ለዚህ አንድ ማሳያ ነው፡፡ እንዴት ቢሉ፣ ወቅቱ ምዕራባውያን አፍሪካን ለመቀራመት 
እጣ ተጣጥለው ለወረራ እና ምዝበራ የተሰማሩበት ነበር፡፡ በዚህ መልኩም አፍሪካ በአውሮፓውያን ቅኝ 
ግዛት ስር ለመግባት ተገደዱ፤ ኢትዮጵያም ለጣሊያን ደርሳ ኖሮ፣ ጣሊያን የኢትዮጵያን ድንበር ዘልቃ 
ትገባለች፡፡

ይሁን እንጂ ጣሊያን በኢትዮጵያ ጉዳይ እድለኛ አልነበረችም፤ እንደ ሌሎቹ ቅኝ ገዢዎችም ሆነ፤ 
እርሷም በሌሎቹ ሀገራት ላይ እንዳደረገችው ሀገራቱን ተቆጣጥሮ የመግዛት ስኬት፤ ኢትዮጵያ ላይ 
አልተሳካላትም።ምክንያቱም ኢትዮጵያውያን ከጥንት ጀምሮ የተሰነዘሩባቸውን ጥቃቶች ሲያከሽፉ የኖሩ፤ 
ለክብርና ሉዓላዊነታቸውም የማይበገሩ አናብስት ነበሩና ነው፡፡

ይሄ የዘመናት የሕዝብና መሪ ተግባር፣ ኢትዮጵያን አጽንቶ፤ የሕዝብን ክብር አስጠበቆ ኖሯል፡፡ በዘመነ 
ቅኝ ግዛት ዘመንም ጣሊያንን በዓድዋ ተራሮች መካከል አይቀጡ ቅጣት ቀጥቶ ወደመጣችበት ሲመልሳት፤ 
ይሄው የሀገር ሉዓላዊነት ስሜት፣ የሕዝብ ክብር ጉዳይ የጋራ ጉዳይ በመሆኑ ነው፡፡ እናም ኢትዮጵያን በቅኝ 
ገዢዎች ያልተገዛች ምድር፤ ኢትዮጵያውያንንም ለቅኝ ገዢዎች ያልተንበረከኩ ነጻ ሕዝቦች ሆነው ዓለም ያለ 
ልዩነት እንዲዘክራቸው የታሪክ ሐውልት ተክለዋል፡፡

ይሄ የትናንት ታላቅነት፤ የወቅቱ አይበገሬነት ልዕልና፤ ለዛሬው ኢትዮጵያውያን ትምህርትም፣ አቅምም 
የሚሆን ነው፡፡ ምክንያቱም የትናንቶቹ ቴክኖሎጂ ባልዳበረበት በዛ ዘመን ሀገርና ፍቅር በሚባሉ የመናበቢያና 
የመተሳሰሪያ አቅሞች አኩሪ ታሪክ ለመጻፍ በቅተዋል፡፡ ትናንትን አሻግረው ዛሬን አሳይተዋል፡፡ የዛሬዎቹ 
ደግሞ ሳይንስና ቴክኖሎጂ ሥራን ባቀለለበት፤ ሀገርን ለማሻገርም የሕይወት መስዋእትነትን ሳይሆን የሞራልና 
የልብ መነሳሳትን ብቻ በሚጠይቅበት በዚህ ዘመን ከዓድዋ ባለታሪኮች ብዙ ሊማር ይገባዋል፡፡

ከትናንት አባቶቹ ወኔን፣ አልበለጥ ባይነትን፣ ሕብረትን፣ ፍቅርና መተባበርን፣ መተማመንና በዓላማ 
መተሳሰርን፣ ከታሪክ ነጋሪነት ባሻገር ታሪክ ሰሪነትን፣ ከጊዜና ሁኔታ ጋር ራስን አስማምቶ ልቆ መገኘትን፣… 
ሊማር ይገባዋል፡፡ እነዚህን የሚያደርገው  እንደ ትናንቶቹ ለመሆን አይደለም፡፡ ይልቁንም ከእነርሱ ታላቅነት 
ልቆ ለመገኘት፤ ከእነሱ ሀገር አሻጋሪነት ተሽሎ፤ ለሀገር ሁለንተናዊ ብልጽግና እውን መሆን ራስን ማስገዛትን 
ገንዘቡ ሊያደርግ እንጂ፡፡

የዛሬው ሀገርን የማጽናት፣ የሕዝብን ክብርና ሉዓላዊነት የማስጠበቅ ጉዞ፤ እንደ ትናንቱ ጦር የሚያጠማዝዝ 
አይደለም፡፡ ይልቁንም በእውቀት መላቅን፤ በቴክኖሎጂ መታገዝን፤ ለዓላማ መገዛትን፤ ለሕዝብ ጥቅምና 
ፍላጎት ቅድሚያ መስጠትን፤ የዓለምን ነባራዊ ሁኔታ ተገንዝቦ መራመድን፤ ወንድማማችነትና አብሮነትን 
ማጽናትን፤ በችግሮች ላይ ቁጭ ብሎ ተነጋግሮ መግባባትን፤ ከቂምና ቁርሾ ወጥቶ ለፍቅርና ይቅርታ ቅድሚያ 
መስጠትን፤… በእጅጉ ይሻል፡፡

ከትናንቱ የላቀ ዛሬን መገንባት፤ ከዛሬው የተሻለ ነገርን እውን ማድረግ የሚቻለው በዚህ መንገድ 
መስራትና መራመድ ሲቻል ነው፡፡ የትናንት አባቶቹን ታሪክና መንገድ ያወቀና ያከበረ ትውልድ ደግሞ ከታሪኩ 
ተምሮ፣ ከመንገዳቸው የራሱን መንገድ ተልሞ ይራመዳል፡፡ የእነርሱን ስህተት አርሞ፣ ጥንካሬያቸውንም 
በላቀ መልኩ ተላብሶ አቅሙን ያደረጃል፡፡ የግዛት አንድነቷ ተጠብቆ በነጻነት የቆየችን ሀገር፤ ነጻነቷን ወደ 
ሙላት ለማሸጋገር፣ ወደ ብልጽግናዋ ማማ ለማውጣት ሳይታክት ይሰራል፡፡

ትውልዱ ከአባቶቹ መንገድ ተምሮ የተሻለ
 ነገር መፍጠር ይኖርበታል

ሀ- ግዕዝ
ስመ መንግሥቴ ዳግማዊ ዐፄ ቴዎድሮስ 

ንጉሠ ነገሥት ዘኢትዮጵያ እጓለ አንበሳ፦
የምትወደኝና የምወድህ የሀገሬ ሕዝብ ሆይ 

ዛሬ የምነግርህ ታላቅ ነገር አለኝና ልብ ብለህ ስማ። 
ለብዙ ዘመን ለማንና መች እንደምነግረው ቸግሮኝ 
ስኖር ይኸው ዛሬ የልዑል እግዚአብሔር ፈቃድ 
ሆነና የልቤን ቋጠሮ የምተነፍስበት ጊዜ የደረሰ 
ይመስለኛል፡፡ ውጥኔ እንዳይጨነግፍ፣ ሕልሜም 
መና እንዳይቀር እሸሻለሁ፡፡ 

በሀገሬ ትናንት የተቸገርኩበት ችግር ዳግም 
እንዳይመጣ፣ አንድ አድርጎ የሚመራት መሪ ለመሆን 
ናፍቄ ያ ትንቢት የተነገረለት ሣልሳዊ ቴዎድሮስ 
የመኾን መሻቴ በልቤ ቢያይልም ስመ መንግስቴን 
በስሙ አደረኩ፡፡ ግን የፈጣሪ ፈቃድ አልነበረምና 
ሩቅ ሐሳቤ በአጭር ቀረ፡፡ ዛሬ በንጹሕ ልቦና በሀገር 
መውደድ ስሜት ሆናችሁ የመመካከር ጉባዔ በሀገሩ 
ፈጥራችሁ በልዩነታችሁ ደምቃችሁ በአንድ ሐሳብ 
አስባችሁ፣ በአንድ ልብ መክራችሁ ሀገራችሁን 
ልትታደጉ ይገባል፡፡

ዛሬም እንደ ጥንቱ አዋጅ አሳውጃችሁ፤ ነጋሪት 
አስጎስማችሁ፤ ለዓለም መንግስታት እንደየቋንቋቸው 
የተቋሰልኩበትን ታላቅ ሀገር የመገንባት ሕልሜን 
አሳክታችሁ የአንድነታችሁን ጦማር ለዓለም 
የምትሰዱበት ምስጢርን እውን አድርጉ፡፡ ይህ 
የሚኾነው በመመካከር እና ፍትህና ዲሞክራሲን 
ስታነግቡ ነው፡፡ ከዚህ በኋላ ሀገሬ የምትመራው 
በጦር አይሁን፡፡ በፍቅር፣ በጥበብ፣ በዕውቀትና 
በሥልጣኔ አድርጉት፡፡

 በመልካም መሪነታችሁ ሳይቀሰቀስ የሚነቃ፣ 
ገና ሳይታዘዝ ወዴት የሚል ሕዝብን አፍሩ፡፡ ዛሬም 
የቴዎድሮስ ደም አልደረቀም፣ መንፈሱም ከግዛቱም 
አልተለየም እንድል ሕልሜን ከመጽሐፍ ፊደል 
ገዝፎ፣ ከቃል ረቆ፣ በሀገሬ ሰማይ ላይ እንደደመና 
ረቦና እንደቀስተ ደመናም ደምቆና በመላው ዓለምም 
እንዲታይ አድርጉ፡፡

እኔም በነፍሴ ዓለም ሆይ እወቂ ዛሬ የሀገሬ 
ትንሳኤ ነው፤ ከዛሬ በኋላ እንደግመል ሽንት ወደ ኋላ 
መጓዝ የለም፡፡ እንደቀደመ ታሪካችን እንገዝፋለን፤ 
እንደዛሬ አይደለም እንደትናንቱ ታውቁናላችሁ። 
ብርቱ ክንዳችን እንጂ የምጽዋት መዳፋችንን 
አታዩትም፡፡ እንደፊደላችን ርቀን እንዘምናለን። 
እንደአኀዛችን ጠልቀን እንቀምራለን፡፡ እንደኪነ-
ጥበባችን አሸብርቀን እንዋባለን፡፡ የዕድገታችን 
መንገድ ይተለማል ብዬ የልቡናዬን መሻት ልምከር፡፡

ከራሴ በላይ በምወዳት ራሴን አሳልፌ በሰዋሁላት 
ውድ ሀገሬ ዛሬም እንዳልሞትኩና እንዳልተረሳሁ 
መኖር እፈልጋለሁ፡፡ የጋፋት የሥልጣኔዬ እርሾ 
የሚብላላበትና የመዘመን ሕልሜን በልጆቼ 
የማይበት ሀገርን እናፍቃለሁ፡፡ ጥንት እኔ ለመድፍ 
ደክሜአለው፡፡ ዛሬ የመንፈስ ልጆቼ እንደመድፍ 
ጠንክራችሁ፣ ሀገራችሁን የምትጠብቁ ሁኑ፡፡ ንጉሥ 
ቢሞት፣ ሕዝብ ቢያልፍ መንፈስ እንደማይሞት እኔና 
ይህ ትውልድ ምስክር እንሁን፡፡ 

የምወዳት ሀገሬ ኢትዮጵያ ትንሳኤዋን ከምድር 
ያይደለ ከላይ ከአባቶቼ አምላክ ከጸባዖት እንዲኾን 
እኔም እማልዳለሁ፡፡ በዚህች ታላቅ ሀገር ያላችሁ 
ሁላችሁ የአባቶቻችሁን መንፈስ እንደካባ ደርቡና 
ሀገር ታደጉ፡፡ ሕዝቤ ሆይ ልንገርህ በጦር ሜዳ 
መሸለል፣ በደጋፊዎች ድምጽ መመካት ዋጋቢስ 
ነው፡፡ ለፍትሕና ለርትሕ ስሩ፤ እንደዛ ሲሆን 
አንድነት ይነግሳል፡፡ ከምንም በላይ ደግሞ ለሀገር 
የሚጠቅመው አንድነት ነው፡፡

ሀገሬ ሆይ ታስታውሺ የለ በመቅደላ ከጠላት 
ጋር ግንባር ለግንባር ገጥሜ ሕዝቤን እንተባበር፣ 
አንድ እንሁን ብለው አሻፈረኝ አለ፡፡ የሞኝ ነገር 
በአንድ ሀገር ሁሉም መሪ ሆኖ ስልጣን ይጨብጥ 
ይመስል እኔንም የጎዳ እየመሰለው ሀገሩን በደለ። 

ሕቅታዬ ሲደርስ የልጄ እናት ጥሩወርቅ ‹‹እኔንና 
ልጅዎን ለማን ጥለው ነው የሚሄዱት›› ብላ አልቅሳ 
ብትለምነኝ ያንቺና የልዑል ዓለማየሁ ጉዳይ ኢምንት 
ነው አልኳት፡፡ 

ምክንያቱም በዛ መከራ ጊዜ እንኳን ሐሳቤና 
ጭንቀቴ ሁሉ ከነፍሴ በላይ ሳስቼ ለምወዳት አንዲት 
ሀገር ኢትዮጵያ ነበር፡፡ ምን ያደርጋል እንደልቤ 
አልሆነልኝም፤ እንዳሰብኩት አልተሳካልኝም እንጂ። 
ያው ግራ ቢገባኝ፣ ልመናዋ አንጀቴን ቢበላኝ፣ 
ቢያጽናናትም ባያጽናናትም እናንተማ እንደሌላው 
ሕዝብ ትኖራላችሁ፤ ልጄ ሲደርስ አባቱን መጠየቁ 
አይቀርምና አድጎ ሲጠይቅሽ አንዲት ኢትዮጵያ፣ 
የተባበረች ኢትዮጵያ በዐይኑ እንደዞረች ቀረ ብለሽ 
ንገሪው ነበር ያልኳት፡፡

የደስታዬ ጥግ፣ የጸሎቴ መልስ የተባበረችና አንድ 
የሆነች ኢትዮጵያዬን፣ ሀገሬን፣ እምዬን ማየት ነበር፡፡ 
ከዚያም የእኔን አርአያነት ይዞ ራሱን ለመስዋዕትነት 
ለሀገሩ የሰዋው ወንድሜ ዮሐንስ የጀመረውን እና  
ምኒሊክም ከነጭ አሞራ ጋር ተናጥቆ ሀገሬን ዳር 
ድንበር አስክብሮና አጽንቶ ባየው መንፈሴ እረፍት 
አገኘች፡፡ 

ከዘመናት በኋላ ያ ሁሉ ለሀገር የተከፈለው 
መስዋዕትነት ጠይሞ የሀገር ፍቅርና አንድነት ቀስ 
በቀስ ብል እንደበላው ጨርቅ እየሳሳና እየነተበ 
ሄዶ ልዩነቶች ሰፍተው ሳይ ምነው የመመካከርና 
የመወያየት ባህላችን የት ጠፋ አልኩ፡፡ ለሁሉም 
ጊዜ አለው እንዳለው ጠቢቡ የፈጣሪ ፈቃድ የደረሰ 
ይመስለኛል፡፡ 

በሀገሬ ሰማይ ላይ ለዓለም የሚበቃ ተዓምር፣ 
ሁሉን የሚያነጋግር ዜና፣ ሁሉን ያስደመመ ድርጊት 
የሚፈጽም ከዚህ ትውልድ በመመካከር ይፈጠር 
ዘንድ ፍጹም ምኞቴ ነው፡፡ ሀገር የምትሰለጥነውና 
የምትጀግነው በተባበረ ክንድ፤ አንድ በሆነ የሕዝብ 
ልብና ውይይት እንደሆነ አውቃለሁና ልጆቼ ሆይ 
ምክሬን ስሙ፤ አንድ  ኾናችሁም  በመመካከርና 

የነገሥታት ልዩ ምናባዊ የመልዕክታት 
መድብል ለዛሬው ተመካካሪ ትውልድ  

የነገሥታት ወደ ገጽ 6 ዞሯል

መኩሪያ አለማየሁ

ውድ የምወድህና 
የምትወደኝ ሕዝቤ ሆይ 
ከምንም ጊዜ በላይ ዛሬ 
በዓላማህ ኑር፤ ዓላማህ 

ከተሰረቀ እንደእንስሳ በሥጋ 
ብቻ መኖር ምን ይበጃል? ዛሬ 

የሚፈለገው ዓላማ ያለው 
ብርቱ ታዳጊ፣ ዓላማ ያለው 

ሕልመኛ ወጣት፣ ዓላማ 
ያለው አርአያ ጎልማሳ፣ ዓላማ 

ያለው መካሪ ሽማግሌ ነው

ነፃ ሃሳብ
አዲስ ዘመን   ማክሰኞ የካቲት 19 ቀን 2016 ዓ.ም

ፖለቲካ እና ልዩ ልዩ 

ከገጽ 5 የዞረ

በመደራደር ሀገር አቅኑ፡፡
ሁ- ካዕብ

ስመ መንግሥቴ ራባዊ ዮሐንስ 
ንጉሠ  ነገሥት ዘኢትዮጵያ ስዩም

እግዚአብሔር ወንጉሠ ጽዮን፦
እንኳን በዚህች ሀገር ተወለድኩ፡፡ እንኳንም 

ለዚህ ሕዝብ ኖሬ በመስዋዕትነት አለፍኩ። 
በየትኛውም ዓለም የማንም ዜጋ አድርጎ ያልፈጠረኝ 
ጌታ የተመሰገነ ይሁን፡፡ ከኢትዮጵያዊ ተወልዶ፣ 
ኢትዮጵያዊ ሆኖ፣ ለኢትዮጵያ ኖሮ መሞት ለካስ 
ክብርና ኩራት ነው፡፡

የኢትዮጵያ ሕዝብ ሆይ ይሄን አበክረህ 
ታውቃለህ፤ እኔ የእግዚአብሔር የትህትና ደካማ 
እንጂ የሰው ደካማ እንዳይደለሁም፡፡ እውነት 
እውነት ነው የምልህ ጥንት በዘመኔ ባሳለፍኩት 
በአንዳች ነገር አልተቆጨኹም፡፡ በጊዜው ሁሉ 
በእጄ ነበር፡፡ በጌታ ፈቃድ ማድረግ የፈለኩትን 
ሁሉ በመንግሥቴ ለሕዝቤ የሚበጀውን አድርጌ 
አልፌአለው፡፡ በቃሌ አይደለም ሕዝቤም 
በጠላቶቼ ዘንድም የታመነ፣ የታፈረና የተከበረ 
እንደነበር ከአንተ ከምወድህና ከምትወደኝ ወገኔ 
የተደበቀ እንዳልሆነ አስረግጠህ ታውቃለህ። 
መንግሥቴን ለማቅናት፣ ሀገሬን ለመታደግ 
የከፈልኩት መስዋዕትነት ለሕዝቤና ለውድ ሀገሬ 
ቢያንሳት እንጂ አይበዛባትም፡፡ 

አንድ መሪ በመንግስቱ እንዲጸና፣ በሕዝቡ 
እንዲወደድ፣ በፈጣሪም እንዲታመን ምንም 
ሥልጣን በእጁ ቢሆን፣ ክንዱንም ኃያልና ብርቱ 
ቢያደርግ፣ ዕውቀትና ሀብትም ቢኖረው፤ ትሑት 
ልብ ከሌለው መንግስቱ አይፀናም፡፡ በታሪክም 
አይታወስም፡፡ ዘመኑም ቢረዝምም እንኳን 
ከሕዝብ ልብ ርቆ ነው የሚኖረው፡፡ ከሕዝብ 
የተፋታ መንግስት ትዳሩን የፈታ አባት ያህል ነው። 
ከሚስቱ ተለይቶ ከልጆቹ ተራርቆ የሚኖር ፈት 
ባል ማን ያከብረዋል? ቤቱን የበደለ መሪ ማን ቦታ 
ይሰጠዋል? 

አሁንም በሀገራችን የፍትሕ መዛባት ድህነት፣ 
እርዛት፣ መከራ፣ ኋላ ቀርነት ዋና ጠላት ነውና 
ዛሬም እንደትናንቱ ኢትዮጵያ የተባለችው እናትህ፣ 
ዘውድህ፣ ሚስትህ፣ ልጅህና መቃብርህ ናትና 
እንግዲህ የእናት ፍቅር፣ የዘውድ ክብር፣ የሚስት 
ደግነት፣ የልጅ ደስታን እና የመቃብር ከባቲነት 
እንዲህ መሆኑ አውቃችሁ ሀገርን በጋራ ለመታደግ 
የሥራ፣ የልማት፣ የሰላም ዝናራችሁን አጥብቃችሁ 
ለዕድገትና ለሥልጣኔ የምትነሱበት ዘመን ዛሬ 
ይሁን፡፡ ያለፈው የመለያትና የጥላቻ ዘመን 
ይብቃ። ዛሬአችሁን ተጠቀሙበት። በዛሬአችሁ 
ለነገ የሚተርፍ ስራ ሰርታችሁ እለፉበት፡፡ በታላቅ 
ሀገር ላይ ታላቅ ስም ትከሉ፡፡ ከአባቶቻችሁ 
መሰረት አትናወጹ፡፡

ውድ ልጆቼ በመንግሥት ሥልጣን ላይ 
ያላችሁና ሕዝብ ለማገልገል አደራ የተቀበላችሁ 
ሁሉ በሥርዓት ሀገር ካልመራችሁ ምንም 
ብታተርፉ በሀገርና በሕዝብ ከከሰራችሁ ሁሉም 
ነገር ከንቱ ነው፡፡ ከሕዝብ ተለይታችሁ ደብቃችሁ 
ያከማቻችሁት ሀብት ብትይዙ፣ ሥልጣን ላይ 
ብትቆናጠጡ፣ ዝናን ብታተርፉ ነዋያችሁ ባዶ በረሃ 
ላይ እንዳገኛችሁት በዋጋ የማትገዙበት፣ ለብሳችሁ 
የማትደምቁበት፣ ጠጥታችሁና በልታችሁ 
የማትረኩበትና ጥማችሁን የማትቆርጡበት ያህል 
ከሆንባችሁ ምን ይረባችኋል? ሰው ሆናችሁ፣ 
በሰው ልክ ኖራችሁ እንደሰው ከዚህ ምድር 
በሕዝብ ፍቅር መሸኘት የመሰለ ምን በረከት አለና? 
ዛሬ ለዚህ ክብር የሚያበቃ ስራ የምትሰሩበት 
ውጥን አዘጋጁ፡፡ በሕዝብ ታምናችሁ በመስራት 
ታሪክን የምትቀይሩበት መመካከርና የመወያት 
ዕድል በእጃቹ ነውና ተጠቀሙበት፡፡

የመንፈስ ልጆቼ ሆይ ሀገር ልትመሩ ልታሳድጉ 
የሚያስችላችሁ ነገር ሁሉ አላችሁ፤ ሁሉም 

ነገር በእጁ ሆኖ ሳለ ለምን ምንም እንደሌለው 
ትሆናላችሁ?  ቀና ሕሊና፣ ትሑት ልቦና እና 
አፍቅሮተ ሕዝብ ገንዘብ አድርጉ፡፡ ፈጣሪ 
የመረጣትና የባረካት ሀገር ናት ያላችሁ ክፉ ልቦች 
መክረው አያፈርሷትም፡፡ 

በቃ ከዛሬ በኋላ ደስታን እንጂ የሚያስቆጭ 
ነገር አትስሩ፡፡ ለዕድገትና ለሥልጣኔ እንጂ 
ለውርደትና ለድህነት አትድከሙ፡፡ መሪዎች ሆይ 
ለሕዝቡ ነቅታችሁና ተግታችሁ በመስራት የሀገርን 
ብርሃን አብሩ፡፡ በመመካከር፣ በመወያየትና 
በመደራር በአንድነት፣ በፍቅር፣ በሰላም መኖር 
ሲባል ቀላል ቃላት እንዳይመስላችሁ ሐሳቡ 
ገብቷችሁ በአኮቴት ከተቀበላችሁ ተገብቷችሁ 
ትኖራላችሁ፡፡ ያ ሕይወት ደግሞ የገነት ያህል 
ናት፡፡ ልብ በሉ ሁሉም በእጃችሁ አለ፡፡ በጎ 
ነገርን በቅንነት ተጠቀሙበት፡፡ ይህን ማድረግና 
በእንዲህ ዐይነት ዕድል መጠቀም የመሰለ 
ታላቅነት የለምና፡፡

ሂ- ሣልስ
ስመ መንግስቴ ዳግማዊ ዐፄ ምኒሊክ 

ንጉሠ ነገሥት ዘኢትዮጵያ፦
ከቀደሙ አባቶቼ ያወረሱኝን ሀገር ዳር 

ድንበሯን አስከብሬ ነጻነቷን ለዓለም አሳውጄ 
ያጸናሁት በዕውቀቴ፣ በገንዘቤ፣ በጉልበቴ ብቻ 
አልነበረም፡፡ እንደወደድኩት የወደደኝ ሕዝብ 
በማርያም ብዬ ብምል እንኳን መሀላዬን ተቀብሎ 
በፍቅር ከመንግስቴ ጎን ፀንቶ ስለቆመ ጭምር 
ነበር፡፡ በነበርኩበት የንጉሥና የንጉሠ ነገሥት 
ዘመን በሀገሬና በመንግስቴ ደስታዬ ፍጹም 
እንደነበር ፈጣሪዬና ሕዝቤ ምስክር ናቸው፡፡ 

ዕድሜዬን ሙሉ ከአባቶቼ ርስት ፈጣሪዬ 
ይሁን ብሎ በሰጠኝ ከቤተ መንግሥቴ የፈጣሪዬ 
በረድኤት ሳይርቀኝ፣ ከሕዝቤ ሳልለይ፣ 
የወደድኩት ሕዝብ ወዶኝና ወድጄ ሁሉም ዜጋ 
እንደአባቱ አይቶኝ እንጂ እንደባላንጣ ፊቱን 
ሳያጠፋብኝ፣ ክፉ ቃልም ሳይወጣው፣ በፍስኃና 
በሐሴት በተሞላ ዘመኔን ኖርኩ።

ውድ የምወድህና የምትወደኝ ሕዝቤ ሆይ 
ከምንም ጊዜ በላይ ዛሬ በዓላማህ ኑር፤ ዓላማህ 
ከተሰረቀ እንደእንስሳ በሥጋ ብቻ መኖር ምን 
ይበጃል? ዛሬ የሚፈለገው ዓላማ ያለው ብርቱ 
ታዳጊ፣ ዓላማ ያለው ሕልመኛ ወጣት፣ ዓላማ 
ያለው አርአያ ጎልማሳ፣ ዓላማ ያለው መካሪ 
ሽማግሌ ነው፡፡ በምንም ሚዛን ቢለካ ፍሬቢስ 
ያልሆነ፤ ባለመክሊት መነሻውን የተለመ፣ 
መድረሻውን ያወቀ፣ ሰው የሆነ፣ ለሰው የሚተርፍ 
ሙሉ ሰው፣ ንጹሕ ኢትዮጵያዊ የሆነ ነው ዛሬ 
ለዚህች ሀገር የሚያስፈልጋት፡፡

ታላቁ በሥጋና በመንፈስ ኃያልና ብርቱ 
የነበሩት አባቴ ንጉሠ ነገሥት ቴዎድሮስ 
የሞቱት በዘመናቸው የነበሩት ባላባቶች 
አንዱ አንዱን ገድዬ በመብለጥ፣ በግዛቴ ላይ 
ሌላ ግዛት ደርቤ መንግስቴን አሰፋለሁ ሲሉ 
ላይረባ ነገር ብዙ ጀግኖች ተላልቀው ቀሩ፡፡ 
ልጆቼና ወዳጆቼ አሁንም እኔ በዘመኔ ሀገሬንና 
ሕዝቤን በፍቅርና በሰላም እንዳኖርኩ እናንተም 
በአንድነት ተስማምታችሁ በፍቅር እንድትኖሩ 
እለምናችኋለሁ፡፡ 

ዛሬ እናንተ አንድ ልብ ከሆናችሁ የዘመኔን 
የዐድዋ ጀግንነት በሥልጣኔና በዕድገት 
ጀብደኝነት ድገሙት፡፡ አልያ እንደአላዋቂ 
በተንኮልና በምቀኝነት እርስ በእርሳችሁ 
ተጋጭታችሁ ከተዳከማችሁና ከተፍረከረካችሁ 
የጠላት መሳቂያና መሳለቂያ ትሆናላችሁ፡፡ 
ሰላማችሁ እንዳይጎድል፤ ይህን ምክር ለእናንተ 
መስጠቴ ይጠቅማችኋል በሚል ነው፡፡ እኔማ 
በእግዚአብሔር ቸርነት ያን ያህል ዘመን ገዝቼ 
የለምን? ነገር ግን ሰውነኝና እንግዲህ ስንት ዘመን 
እኖራለሁ?

የመንፈስ ልጆቼ ሆይ በምወዳትና በምሳሳላት 

በኢትዮጵያ ሀገሬ ታላቅ በረከትና ፀጋ 
ተገብቷችሁ እንድትኖሩ በጋራ፣ በጥንቃቄ፣ 
በፍቅር፣ በሰላም ለመኖር ልትዘጋጁ ይገባል፡፡ 
ዛሬ የአባቶቼ አምላክ በቃሽ፣ ትንሳኤሽ ደርሷል 
የሚላት ጊዜ ይሁንላችሁ። ለዚህ ደግሞ 
በመመካከር፣ በመደራደር፣ በመዌት፣ በሰላም፣ 
በፍትሕና በርትሕ ልትኖሩ ይገባል፡፡

ሃ-ራብዕ
ቀዳማዊ  ዐፄ ኃይለ ሥላሴ 

ንጉሠ ነገሥት ዘኢትዮጵያ
ከማንም በላይ በእልፍኛቸው አድጌ 

የላመ የጣመ ከማዕዳቸው ተቋድሼ በቤተ 
መንግሥታቸው ጥበብን ቀስሜ ያደኩበት 
የቅርቡ አባቴ ንጉሥ ሚኒሊክ ሰፊ ዘመን 
በፍቅርና በሰላም ታልፏል፡፡ በዚህ ብቻ ሳያበቃ 
ከታሪካዊ የአድዋ ጀግንነት ጋር ይህችን ውድ 
ሀገር ለረዥም ዘመናት መርተው በፈጣሪ ፈቃድ 
ለእኛ ደረሰ፡፡ እኛም በዘመናችን ከአባቶቻችን 
የተቀበልነውን አደራ ለመወጣት የጀመሩትን 
በማበልጸግና አዳዲስ ተግባራትን በማምጣት 
ለሕዝባችን ሰፊ ልማት አበርክተናል፡፡  
በአርበኝነት ተዋድቀናል፣ በትምህርት ከፍተኛ 
ተቋም መስርተናል፣ የአፍሪካን ሕብረት 
በመዲናችን በመመስረት በአህጉሩና በዓለም 
ላይ ደማቅ ታሪክ አስተይበናል....

እኛ በዘመናችን ንግሥናን ከሰው 
አናገኘውም፤ ከፈጣሪ ነው የሚገኘው ብለን 
በጽናት እናምን ነበር። በዘመናችን የበራላቸው 
ሀገር የሚታደጉ ወጣት መሪዎች ሲገጥሙን 
እንኳን ሀገራችን ላይ የመጣባት ፈተና 
መስሎን በራሳችን መንገድ ተወጣነው፡፡ ጥንት 
የእስራኤል አምላክ ሕዝብን እንደሚጠብቅ፣ 
በመልካም መንገድ እንደሚሰራ፣ የመረጠውን 
እንደሚያነግስ የዓለም ታሪክም እንደሚነግረን 
እናውቃለን፡፡ ዳሩ የዚህ ዓይነቱን እውነት ችላ 
ብንልም በድርጊታችን ስህተት አልጠፋብንም።

እኛም ምንም እንኳን በሀገራችን መልካም 
ነገር ብንሰራም ሰው ነንና ስህተት አላጣንም። 
የዛሬው ትውልድ በጋራ፣ በሰላምና በፍቅርና 
በመመካከር፣ በመወያየትና በመደራደር 
ኖራችሁ በዓለም ከፍ ያላችሁ የሕዝብ ምሳሌ 
ልትሆኑ ይገባል፡፡  ዘመናችሁ አንዳች ታሪክ 
ጠባሳ ሳታኖሩ ታሪኳን ልታድሱላት፣ ቁስሏን 
ልታክሙላት፣  ስብራቷን ልትጠግኑላት፣ 
ፍትሕ ልታሰፍኑ ተግታችሁ ስሩ፡፡ ፈጣሪ 
አሁንም ሕዝቡን መጠበቁና ዐይኑን ከሚወዳት 
ሀገር አለማንሳቱን ሕዝብ ሁሉ ለምስክር 
ልትበቁ ይገባ ዘንድ በአንድ ልብ በአንድ 
መንፈስ ለመልካም ስራ ፍሬ ትጉ፡፡ 

ይህ በምግባርና በሥርዓት የሚታወቅ 
ሕዝብ እሴቱን ሳይለቅ፣ በደመቀ ታሪክ 
አሸብርቆ፣ ሀገሪትዋን ከውርደትና ከድቀት 
ለመታደግ በጋራ አንድ በመሆን የቀደመች 
የአባቶቻችንን ሀገር ዳግም ትሰሯት ዘንድ 
ዕድሉ በእጃችሁ ነው፡፡ ያሳለፍናቸው የጦርነት 
ታሪካችን ሀገር የሚወር፣ ሕዝብ የሚፈጅ 
ጠላት ሲመጣ ለሀገር ክብር ያደረግነው 
ነበር፡፡ ዛሬ ዘመኑ የትምህርት፣ የጥበብ፣ 
የሥልጣኔ፣ የብልጽግና እና እራስን አሸንፎ 
በመኖር በሚገኝ ድል ነው የበላይ ሆኖ መኖር 
የሚቻለው እንጂ ጋሻ በመመካት፣ ጦር 
በመምዘዝና ምንሽር በመተኮስ የሚመጣው 
ድል ጊዜው አልፎበታል፡፡ 

ይህ ትውልድ በንጹሕ ልቡ ተመካክሮ፣ 
ተወያይቶና ተደራድሮ ሕዝብ መርቶ ሀገር 
ሊያቀና የአባቶቹ አደራ አለበት፡፡ የተሻለች 
ሀገር ፈጥራችሁ ታኖሩበት ዘንድ ጊዜው 
አሁን ነው። ለዚህም ፍትሓዊና ሰላማዊ 
የኾነ ምክክርና ድርድርን ገንዘብ አድርጉ፡፡ 
ፍትሓዊና ሰላማዊ የኾነ ምክክርና ድርድርን 
ገንዘብ አድርጉ!።

የነገሥታት ልዩ ምናባዊ የመልዕክታት...

በዛ መከራ ጊዜ እንኳን 
ሐሳቤና ጭንቀቴ ሁሉ ከነፍሴ 

በላይ ሳስቼ ለምወዳት አንዲት 
ሀገር ኢትዮጵያ ነበር፡፡ ምን 

ያደርጋል እንደልቤ አልሆነልኝም፤ 
እንዳሰብኩት አልተሳካልኝም 

እንጂ። ያው ግራ ቢገባኝ፣ ልመናዋ 
አንጀቴን ቢበላኝ፣ ቢያጽናናትም 

ባያጽናናትም እናንተማ 
እንደሌላው ሕዝብ ትኖራላችሁ፤ 

ልጄ ሲደርስ አባቱን መጠየቁ 
አይቀርምና አድጎ ሲጠይቅሽ 

አንዲት ኢትዮጵያ፣ የተባበረች 
ኢትዮጵያ በዐይኑ እንደዞረች ቀረ 

ብለሽ ንገሪው ነበር ያልኳት

ሳይንስና ቴክኖሎጂ  
  

ማህሌት አብዱል
 
በመንግስት ተቋማት የሚስተዋለው ዝርክርክና 

ውስብስብ አሰራር ሀገሪቱን ለከፍተኛ ቸግር ሲዳርጋት 
ቆይቷል፡፡ በተለይም  ያላትን ውስን ሃብት በአግባቡ 
መጠቀም የሚያስችል ዘመናዊና ቀልጣፋ ሥርዓት 
መዘርጋት ባለመቻሉ ሀገሪቱ አጠቃላይ  በኢኮኖሚ ልማት 
ለመራመድ የምታደርገውን ጥረት  ወደኋላ እየጎተተ 
ይገኛል፡፡ ለብልሹ  አሰራርና ለምዝበራ በር በመክፈቱ 
ሀገሪቱ ከድህነት ለመውጣት የምታደርገውን ሁለንተናዊ 
እንቅስቃሴ የእምቧይ ካብ አድርጎታል፡፡

አሁን ላይ ግን ምስጋና ለቴክኖሎጂ  ይግባውና 
ዘመኑን የዋጀ ቴክኖሎጂን በመጠቀም ብልሹ አሰራሮችን  
ለማስቀረት እዚህም እዚያም የሚደረጉ ጥረቶች አሉ። 
ከሚደረጉት ጥረቶች መካከልም መንግሥት መዋቅር 
ውስጥ ዘመናዊ ቴክኖሎጂን መጠቀም አንዱ ነው። 
በተለይም የመንግስት ተቋማትን አሰራር  ለማዘመን 
ያስችላሉ የተባሉ በርካታ ሥርዓቶች ከውጭ ተቀድተው 
ተግባራዊ ቢደረጉም በሚፈለገው ልክ ውጤት ማምጣት 
አልተቻለም፡፡

ለዚህም የመንግስት የሥራ ኃላፊዎች ቁርጠኛ 
አለመሆን፤ ከፈፃሚ ቴክኖሎጂን ያለመቀበል ዳተኝነትና 
ሌሎች ችግሮችም ተጠቃሽ ናቸው፡፡ እነዚህ ችግሮች 
ተደማምረው ጥረቱን አመድ አፋሽ አድርገውታል። ይሁንና 
አሁን አሁን የተለያዩ የመንግሥት ተቋማት አሰራራቸውን 
ለማዘመን ዘመናዊ ቴክኖሎጂ በመጠቀም ውጤት 
ማስመዝገብ ችለዋል፡፡  በዚህ ረገድ የኦሮሚያ ክልል 
ገንዘብ ቢሮ በፓይለት ደረጃ እየተገበረ ያለው በቴክኖሎጂ 
የተደገፈ የንብረት አያያዝና አስተዳደር ሥርዓት ለሌሎች 
ክልሎች በአብነት የሚጠቀስ እንደሆነ ነው የተገለጸው፡፡

ወይዘሮ ትዕግስት ከበበው  በኦሮሚያ ገንዘብ 
ቢሮ  ግዢና ንብረት አስተዳደር ሪጉራቶሪ ዳይሬክተር 
የንብረት አስተዳደር የስራ ሂደት መሪ ናቸው፡፡ እርሳቸው 
እንደሚሉት፤ በክልሉ ለዘመናት የቆየው ኋላቀርና ዝርክርክ 
አሰራር ለክልል እድገት ትልቅ ተግዳሮት ሆኖ ቆይቷል።  
በተለይም ወረቀት ላይ መሰረት ያደረገውና በማኑዋል 
የሚካሄደው የንብረት አስተዳደርና አያያዝ የክልሉን 
ኢኮኖሚ  አቅም ተፈታትኖት ኖሯል፡፡ ከክልል  እስከ ወረዳ 
ድረስ ያለው መዋቅር  ዘመኑን የዋጀ ካለመሆኑ ጋር ተያይዞ 
አመራሩም ሆነ ፈፃሚው  የመንግስትን ንብረት እንዳሻው 
እንዲያወጣ፤ እንዲመዘብርና አላግባብ እንዲጠቀም እድል 
ፈጥሮለታል፡፡

ይህንን ብልሹ አሰራር ለማስቀረት በሚል የክልሉ 
መንግስት መመሪያ ከማዘጋጀት ጀምሮ ይሆናሉ ያላቸውን 
የአሰራር አቅጣጫዎችን በየጊዜው ቢያወርድም መመሪያንና 
አቅጣጫን ጠብቆ የሚተገበር ባለመሆኑ ችግሩን ማስቀረት 
እንዳልተቻለ ወይዘሮ ትዕግስት ይናገራሉ፡፡ ‹‹እንደ 
ክልል በወጣው አዋጅና መመሪያ ላይ ተመስርተን፤  
የተሻለ  ያልነውን አሰራር  ተከትለን በየጊዜው ስልጠና 
እንሰጣለን፤ ይሁንና በማንዋል የሚሰራው የንብረት አያያዝ 
ሥራ በመመሪያና በሕጉ መሰረት በተጨባጭ ሲተገበር 
አይታይም›› ይላሉ፡፡ 

ለዚህ ደግሞ በየጊዜው የሰለጠነው የሰው ኃይል 
ከስራ የሚለቅበትና መሰል ምክንያቶች ተጠቃሽ ቢሆኑም 
በዋነኝነት ግን መመሪያውን ለመተግበር የአመራሩም ሆነ 
የፈፃሚ ቁርጠኛ ያለመሆኑ አንዱ ነው፡፡ ከዚሁ ጎን ለጎንም 
ተጠያቂነት የሚያስከትል የዘመነ አሰራር ያለመኖሩ አብይ 
ጉዳይ እንደነበር ወይዘሮ ትዕግስት ያስረዳሉ፡፡ በማንዋል 
ይሰራ የነበረው የንብረት አያያዝና አስተዳደር የተለያዩ 
ተግዳሮቶች ያሉበት  እንደሚፈልገው  የመንግስትን ንብረት 
ሊያስተዳድር አልቻለም ይላሉ፡፡  

በመሆኑም አሰራሩን ማዘመን የግድ በማለቱ ሳይንስና 
ቴክኖሎጂ ባለስልጣን እና ከጅማ ዩኒቨርሲቲ ጋር 
በመተባበር  አዲስ አሰራር መተግበሩን ወይዘሮ ትዕግስት 
ያመለክታሉ፡፡ ‹‹የንብረት አያያዙን ሊያዘምን የሚያስችል 
በቴክኖሎጂ የታገዘ ‘ፕሮፐርቲ ማኔጅመንት ሲስተም’ 
የሚል አሰራር ሥራ ላይ እንዲውል ተደርጓል፡፡ ‹‹የቴክኒክ 
ስራውን እነዚህ አካላት እንዲሰሩት የስራ አመራሩን ደግሞ 
በእኛ ሊመራ ተስማምተን ነው ወደ ሥራ የተገባው›› ይላሉ፡
፡ በዋናነትም የቢዝነስ መላምቱ ከየት ተነስቶ የት ይደርሳል? 

እና አዋጭነቱን  ቢሮው አስቀድሞ  የራሱን ክፍተቶችን 
ለመለየት መሞከሩን ይጠቅሳሉ፡፡

 እንደ እርሳቸው ማብራሪያ፤ ረጅም ሂደት፤ ጎታችና 
ዝርክርክ እንዲሁም ለከፍተኛ የወረቀት ወጪ ይዳርግ 
የነበረውን አሰራር ያስቀራል የተባለውንና በኮምፒውተር 
መር  ዘመናዊ የንብረት አስተዳደር ሥርዓት በመጀመሪያ 
በአስር ክልል ቢሮዎች፤ በአራት ዞኖች፣ በሁለት ከተሞች 
ፓይለት ሙከራ ተደርጓል፡፡ አተገባበሩ ላይ የተነሱ 
ክፍተቶችን በመሰብሰብ እንደግብዓት በመጠቀም ወደ 
እንከን አልባ አሰራር ለመምጣት ጥረት ጠይቋል፡፡ 

‹‹በቴክኒክ በተደገፈ ሁኔታ ለአመራሮች ለቴክኖሎጂ 
ቅርብ ለሆኑ ፈፃሚዎች ስልጠናዎችን ስንሰጥ ቆይተናል›› 
የሚሉት ወይዘሮ ትዕግስት ይህንን አዲሱንና ዘመናዊውን 
የንብረት አስተዳደር ስርዓት በክልል 53 ቢሮዎች ፤ በ21 
ዞኖች፤ በ19 ክልል ከተሞችና 200 በሚደርሱ ወረዳዎች   
ተግባራዊ መሆን መቻሉን ያመለክታሉ፡፡ ይህ ሲባል ግን 
በአንዳንድ የክልሉ አካባቢዎች ከአዲሱ አሰራር ጎን ለጎን 
የቀድሞውን የማኑዋል አብሮ የሚሰራበት ሁኔታ እንዳለ 
አልሸሸጉም፡፡ በተለይም የጠፉ ንብረቶች እዲገኙ፤ አልያም  
ያጠፋው አካል እንዲከፍልና ተጠያቂ እንዲሆን  በማድረግ 
ረገድ  ምስራቅና ምዕራብ ሐረርጌ፤ ደቡብ ምዕራብ ሸዋና 
ምዕራብ አርሲ የተሻለ  ውጤት የተገኘባቸው ናቸው፡፡ 
አሁን ላይ 21ዱም ዞኖች ተግብረዋል፡፡

ይህ የሆነበት ዋነኛ ምክንያት ቴክኖሎጂን ቶሎ ተቀብሎ 
መተግበሩ ላይ ውስንነት በመኖሩ እንዲሁም በአንዳንድ 
የክልል አካባቢዎች የፀጥታ ችግር ከመኖሩ ጋር ተያይዞ 
ንብረቶች በመውደማቸውና ሥልጠናውንም መስጠት 
ባለመቻሉ እንደሆነ ያስረዳሉ፡፡ ከትግበራው በተጓዳኝ 
በየዘርፉ እንደየሥራ ባህሪው መምራት የሚያስችል 
መመሪያ እየተዘጋጀ ስለመሆኑ ያወሱት ወይዘሮ ትዕግስት፤ 
‹‹መመሪያው ሲጠናቀቅ ሙሉ ለሙሉ ወደ አዲሱ ስርዓት 
እንዲገቡ የሚደረግ ይሆናል›› ይላሉ፡፡

‹‹ይህንን  የዘመነ  የንብረት አያያዝ  ተሞክሮ 
የወሰድነው ከፌዴራል መንግስት ነው፤ በዚህ መሰረትም 
ስታንዳርድ የሆኑ የንብረቶች ሥም ሲስተሙ እንዲቀበለው 
ለማድረግ በሁሉም አካባቢ አንድ አይነት አያያዝ እንዲኖር 
ጥረት ተደርጓል›› ሲሉ ያብራራሉ፡፡ በተለይም በሶስት 
መደብ በመለየት የክልሉን ንብረቶች የመመዝገብ ሥራ 
ሲሰራ መቆየቱን ያመለክታሉ፡፡ ‹‹በዚያ መሰረት በክልላችን 

ሁሉም ወረዳዎች እያንዳንዱ ንብረት አንድ አይነት 
ሥምና ኮድ (መለያ) እየተሰጠውና የጋራ መግባባት ተይዞ 
ወጥነት ያለው አሰራር ለመዘርጋት ተሞክሯል›› ይላሉ። 
ይህ ከመሆኑ በፊት ግን  የንብረት አመዘጋገብ ሥርዓቱ 
ወጥነት የሌለውና ከአንዱ አካባቢ ሌላው የተለያየበት 
ሁኔታ እንደነበር አስታውሰው፤ ይህም ሪፖርቶችን እንኳን 
ለማቀናጀት ፈታኝ እንደነበር ነው ያስረዱት፡፡

እንደ ወይዘሮ ትዕግስት ማብራሪያ፤ በክልሉ አሁን ላይ 
በዚህ ሶፍትዌር አማካኝነት ንብረቶች የሚመዘገቡ መሆኑ 
ውስብስብና ዝርክርክ የነበረውን አሰራር ለማስቀረት 
አግዟል፤ በቀድሞው አሰራር ይባክን የነበረውን ጊዜ፤ 
ጉልበትና ኃብት ለመታደግም አስችሏል፡፡ በተለይም 
በትንሽ  ኃይል ብዙ ሥራ ለመስራት አግዟል፡፡ ከፍተኛ ወጪ 
ወጥቶባቸው የተገዙና በመጋዘን የተቀመጡ የመንግስት 
ንብረቶች ያለአግባብ ወጥተው የሚጠፉበትን ስርዓት 
ለማስቀረትም ትልቅ አስተዋፅኦ እያበረከተ ይገኛል፡፡ ይህም 
ተጠያቂነትን ለማስፈን ያስችላል ተብሎ ተምኖበታል፡፡

‹‹ከዚህ ቀደም ንብረት ወጥቶ አገልግሎት ሰጥቶ 
እንዲመዘገብ የሚደረገው በማኑዋል ትልቁ መዝገብ  ላይ 
ነበር፡፡ አሁን ግን ወጪ ስናደርግ በዩዘር ካርድ እንከፍትና 
እያንዳንዱ ያወጣሁትን ንብረት ሲስተሙ ይመዘግባል። 
በተጨማሪም ትልቁ መዝገብ ላይም ወስዶ ይመዘገባል፤ 
እንደአስፈላጊነቱ ከሰራተኛ ወደ ሰራተኛ ማዛወር አልያም 
ወደ መዝገብ ቤት ወስዶ ይመዘግብልናል፤ ንብረት ወጥቶ 
ሲገባ ዳግመኛ ለሰራተኛ ሲሰጥ አሮጌ መሆኑን የሚያሳይ 
ስርዓትም ተዘርግቶለታል›› ሲሉም ስለአዲሱ አሰራር 
ቅልጥፍና ያብራራሉ፡፡ ከዚህ ቀደም በነበረው አሰራር ግን 
ረጅም ውጣውረድ እንደነበረው አስታውሰውም፤ አሁን 
ላይ ወዲያውኑ ከነባላንሱ የሚመዘገብበት ሥርዓት መኖሩ 
በሁሉም ዘንድ መግባባትና ግልፀኝነትን የፈጠረ መሆኑን 
ይጠቁማሉ፡፡  

በክልሉ በቀደመው አሰራር  ለህትመት ብቻ ከ40 
ሚሊዮን ብር በላይ በየዓመቱ ወጪ ይደረግ እንደነበር 
ያመለከቱት ወይዘሮ ትዕግስት ይህንን በቴክኖሊጂ 
የተደረገ አሰራር ሙሉ ለሙሉ መተግበር  ከተቻለ 
ይህንን ወጪ በማስቀረት ለሌላ የልማት ሥራ ለማዋል 
እንደሚያግዝ ይናገራሉ፡፡ አክለውም ‹‹በማንዋል 
በምንሰራበት ጊዜ ንብረቶች ካገለገሉ በኋላ ባለቤት 
አልነበራቸውም፤ አብዛኛው ንብረቶች ሰው ዝም ብሎ 

እያወጣ ይጠቀምበታል፤ ግልፅነት አልነበረውም፤ አንድ 
ቢሮ ምን ንብረት አለው? ምን የለውም?  በግልፅና 
በደንብ  የተመዘገበ የንብረት አያያዝ ተቀምሮ የተቀመጠ 
ነገር አልነበረም›› ይላሉ፡፡ አሁን ግን ይህንን በቴክኖሎጂ 
የተደገፈ ስርዓት ሙሉ ለሙሉ ሥራ ላይ  መዋል ከጀመረ 
ወዲህ የሚሰራውንና ሊወገድ የሚገባውን ንብረት 
ለመለየት እንዳስቻለ ነው ያብራሩት፡፡

እንደ ወይዘሮ ትዕግስት ገለፃ፤ በክልሉ  ያሉ ንብረቶች 
በተዘረጋው ሶፍትዌር አማካኝነት መመዝገብ ሲጀመር 
አብዛኛው ንብረት በጥቂት ሰዎች እጅ የተያዘበት 
ሁኔታ ለመረዳት ተችሏል፡፡ ሁለትና ከዚያ በላይ እንደ 
ኮምፒውተር ያሉ ንብረቶች በአንድ ሰው ስም ተመዝግቦ 
ተገኝቷል፡፡ በሌላ በኩል ደግሞ ሌላው ሰራተኛ ምንም 
የመስሪያ ንብረት ሳይኖረው ለመስራት እንደሚቸገር 
ተስተውሏል፡፡ ከሁሉ የባሰው ደግሞ ይህንን የመመዝገብ 
ሥራ የሚሰሩት ንብረት ክፍሎች ራሳቸው ንብረታቸውን 
የሚመዘግቡበት ኮምፒውተር የሌላቸው መሆኑ ነው፡፡ 

ይሄ የምዝገባ ሥርዓት ከተጀመረ ወዲህ ግን  በኦንላይን 
አማካኝነት ሁሉም በሚያየው መልኩ እያንዳንዱ ሰው 
በራሱ  ስም ስለሚመዘገብ  አላግባብ ንብረት የያዙ ሰዎች 
በገዛ ፍቃዳቸው ትርፉን እቃ እየመለሱ መሆኑን ያስረዳሉ፡፡ 
በመሆኑም ይህ አሰራር የተበታተነው አሰራር እንዲቀናጅና 
እንዲዘምን በማድረግ ረገድ ሚናው ከፍ ያለ ነው፡፡ ስለዚህ 
የንብረት ዝርክርክነት እንዳይኖር ከማድረጉም ባሻገር 
ንብረቱ እንዳይበላሽ፤ ግልፅነት እንዲፈጠር ማድረጉ ይህ 
ሁኔታ በራሱ አመላካች ነው ባይ ናቸው፡፡ 

በተመሳሳይም  መመሪያ ኃላፊዎች የሚገለገሉበትን 
መሳሪያ ራሳቸው ፈርመው በስማቸው እንዲወስዱ 
ቢያዝም በተጨባጭ ግን ሌሎች ከበታች ያሉ ሰራተኞች 
እንዲወስዱላቸው ያደርጉ ነበር፡፡ ይህም  ደግሞ ግልፀኝነት 
እንዳይፈጠር ምክንያት ከመሆኑም ባሻገር ለብልሹ 
አሰራር በር ከፍቶ ቆይቷል፡፡ ከመመሪያ ውጪ ንብረቶች 
ወጪ ሲሆኑ ተጠያቂነትንም ለማስፈን አዳጋች አድርጎት 
እንደነበር ያስረዳሉ፡፡  

‹‹ምዝገባውን ስንጀምር የጠፉ ንብረቶች፤ በገንዘብ 
ደረጃ መግለፅ ባልችልም ማን  እንዳወጣቸው የማይታወቁ 
በየቦታው የተበተኑ ንብረቶች እንዲሰባሰቡ አድርጓል። 
አገልግሎት የማይሰጠውን ንብረት አገልግሎት እንዲሰጥ 
ማድረግ ችለናል›› ይላሉ፡፡ አብነት አድርገውም ‹‹ወረዳዎች 
አካባቢ ሞተር ሳይክል በዘፈቀደና በየቦታው ይቆሙ ነበር። 
ሲመዘገብ ግን ባለቤቱ የጠፋበት ሁኔታ ነበር፡፡ ወረዳዎች 
አውጥተው መዝግበው፤ ስራውን ለይተው አስጠግነው 
ወደ ሥራ እንዲገባ አድርገዋል›› ሲሉ ይጠቅሳሉ፡፡ 

ከዚህ ቀደም ንብረቶች በጊዜው ባለመወገዳቸው 
ብቻ የንብረቱ ዋጋ እንዲወርድ የሚያደርገው በመሆኑ 
መንግስት ለተጨማሪ ኪሳራ የሚዳረግበት ሁኔታ ነበር። 
የማያገለግሉ ንብረቶችን በየጊዜው ባለመወገዳቸው 
ምክንያት የንብረቶቹ ኢኮኖሚያዊ ፋይዳው እንዲቀንስ 
ያደርጋል፡፡ ይህ በኮምፒውተር የታገዘ ሥርዓት መተግበር 
ከጀመረ ወዲህ ቀድሞ የነበረው የዳተኝነት አመለካከት 
እየቀነሰ በመምጣቱና ተጠያቂነትን በመስጋት አመራሩም 
ሆነ ፈፃሚው በሕግና በመመሪያ ለመስራት ጥረት እያደረገ 
ስለመሆኑ ነው ያብራሩት፡፡ 

እንደ እርሳቸው ማብራሪያ፤ ይህ ቴክኖሎጂ መር 
አሰራር አሁን ላይ በክልሉ ሙሉ ለሙሉ ለመተግበር 
አንዳንድ ተግዳሮቶች አጋጥመዋል፤ በዋናነትም አሁንም 
ድረስ ቴክኖሎጂን ተቀብሎ ከዘመኑ ጋር አብሮ ለመራመድ 
የሚያስችል ቁርጠኝነት ያለመኖር፤ ይህንን ተከታትሎ 
ለማስፈፀም ያለመቻሉ እንዲሁም በአንዳንድ አካባቢዎች 
የፀጥታ ችግር ዛሬም ተግዳሮት ሆኖ መቆየቱ ተጠቃሽ 
ናቸው፡፡  

በመሆኑም የአመለካከት ችግሩን ለመፍታት 
ያስችል ዘንድ ቴክኖሎጂን ቶሎ የሚቀበሉትን ሰራተኞች 
በመለየት  ከኃላፊዎች ጋር አብረው እንዲሰለጥኑ መደረጉን 
አመልክተዋል፡፡ በዚህ ረገድ የፌዴራልም ሆነ የክልል 
መንግስታት አስፈላጊውን ድጋፍ እያደረጉ ስለመሆናቸው 
ጠቁመዋል፡፡ የፀጥታና ሌሎች ችግሮች ሙሉ ለሙሉ 
መተግበር ከቻለ ምርጥ ተሞክሮውን ወደ ሌሎች 
ዘርፎች በማሻገር ውጤታማ ሥራ ለመስራት መታቀዱን 
አመላክተዋል፡፡    

ወይዘሮ ትዕግስት ከበበው፣

 የንብረት አያያዝን በማዘመን 
ብልሹ አሰራሮችን ማስቀረት



ፖለቲካና ወቅታዊ 

አስቴር ኤልያስ

ኢትዮጵያ ምንም እንኳ በራሷ ተነሳሽነት አንድን 
ሀገር ለመበደል አሊያም ለመውረር ስትል ጦር 
ሰብቃ ባታውቅም፤ ብዙዎቹ ሀገራት ግን ሉዓላዊነቷን 
ለመዳፈር ድንበሯን ደጋግመው ማንኳኳታቸው 
አልቀረም፡፡ በተለያየ ጊዜም በኢትዮጵያ ሉዓላዊነት 
ላይ ጥቂት የማይባሉ ሙከራዎች መደረጋቸው 
የሚታወስ ሲሆን፣ ለሙከራዎቹ ሁሉ ተገቢ ምላሾች 
በጀግንነት የተሰጡ በመሆኑ በብዙዎች ዘንድ አይነኬ 
ሆና ቆይታለች፡፡

ለዚህ ትልቁ ማሳያ እና የጥቁር ሕዝቦች ያለመሸነፍ 
ጽኑ መሠረት የሆነው የዓድዋ ድል ነው፡፡ ታላቁ የጥቁር 
ሕዝቦች ድል የሆነው ዓድዋ በራሱ የቆመ ታላቅ 
ጀብድ ነው፡፡ ይህ ታላቅ ጀብድ አምሳያ አለው ተብሎ 
አብነት ሊቀርብለት አይችልም፡፡ ከአንድ ምዕተ ዓመት 
በፊት ነጭ በጥቁር ተሸንፏል፡፡ በእስካሁኑም ሒደት 
እሱን ማሳያ ድል የትም አልተደገመም፡፡ ይህ ደግሞ 
የማይታበል እውነታ ነው፡፡ 

የዓድዋ ድል፣ ጥቁር ሕዝቦችን ሁሉ ‹‹ለካ ነጭንም 
ማሸንፍ ይቻላል!?›› ያስባለ ነው፡፡ ብርቱዋንም 
ኢትዮጵያ ተከትለው ከተጠፈነጉበት የቅኝ ግዛት ውስጥ 
ሰንሰለታቸውን በጣጥሰው ቀስ በቀስ ነፃነታቸውን 
ማወጅ የቻሉበት ታላቅ ድል ነው፡፡ 

ይህ የኢትዮጵያውያን ኩራት የሆነው የዓድዋ ድል፣ 
በአጼ ምኒልክ ዘመን ተከስቶ በኢትዮጵያውያን ትብብር 
የተገኘ ታላቅ ድል ሲሆን፣ ይህ የኢትዮጵያውን ጀብድ 
ግን እዚያው ዘመን ላይ የቆመ አይደለም፡፡ ከዚያን ጊዜ 
በኋላም ኢትዮጵያን በተለያየ ጊዜ ለመውረር የቃጡ 
ሀገራት አልታጡም፤ ይሁንና በየዘመኑ የኢትዮጵያን 
ሉዓላዊነት ሊዳፈር የመጣን ወራሪ ሁሉ ሕዝቧ 
በተለመደው ወኔ እና በሀገር ወዳድነት መንፈስ ተነሳስቶ 
ድል እያደረገ እዚህ ላይ መድረስ ችሏል፡፡ 

ዓድዋ፣ ብዙዎች እንደሚያውቁት የትብብር፣ 
የኅብረትና የአንድነት ምሳሌ ነው፡፡ ዛሬስ? 
ኢትዮጵያውያኑ የዓድዋ ልጆች ናቸው ማለት 
ይቻላልን? ከሆኑስ ስለምን አንድነታቸውን ማስጠበቅ 
አቃታቸው? ስለምንስ እርስ በእርስ መግባባታቸው 
ተሳናቸው? ስንል ካነጋገርናቸው የታሪክ ተመራማሪና 
ምሁራን አንዱ  የሆኑት ተባባሪ ፕሮፌሰር አየለ በክሪ 
(ዶ/ር) ናቸው፤ እርሳቸው እንደሚሉት፤ የዓድዋ ልጆች 
መሆን ያቃተን በሁለት ምክንያት ነው፡፡ አንደኛው 
የዓድዋን ድል እንደ ባለቤትነት አለመውሰድ፣ አለመያዝ 
እና አለመቀበል ያመጣው ሲሆን፣ ሁለተኛው ደግሞ 
ከአንድነት ይልቅ የእኔነት መንፈስ በመጉላቱ ነው፡፡

ይህን በማሳያነት ሲጠቅሱ እንደሚሉት፤ ለአብነት 
ያህል በዓድዋ ጊዜ አንድነትና ኅብረት እንደነበረው 
ዛሬ ላይ ያለመታየቱ ምስጢር የትብብር አለመኖር 
ነው። በዓድዋ ጦርነት ጊዜ የውጭ ጠላት መጣ፤ ያንን 
የውጭ ጠላት ደግሞ «ሀገሬን አላስደፍርም» በሚል 
የክተት አዋጅ ታወጀ፤ በዚያን ሰዓት ከሁሉም አቅጣጫ 
በመምጣት ጠላትን ድል ማድረግ ተቻለ፡፡ በዚያ 
የአብሮነት ድርጊታቸውም ኢትዮጵያውያን የአንድነት 
መንፈስ እንዳላቸው ማስመስከር ቻሉ፡፡  

አንድነት ላለመኖሩ ዋና ችግር እርስ በእርሳችን 
ያለመስማማታችንና ያለመግባባታችን ጭምር 
ነው የሚሉት አየለ (ዶ/ር) የእርስ በእርስ ጦርነት 
ላይ መሰማራታችን እና ታሪካችንን በአግባቡ 
ያለመገንዘባችን ያመጣው ነው ሲሉ ያመለክታሉ፡፡ 
ምክንያቱም ታሪካችንን በአግባቡ ብንገነዘብ ኖሮ ቶሎ 
ወደእርቅና ወደሰላም ብሎም ወደመግባባት እንመጣ 
እንደነበርም ያስረዳሉ፡፡ ይሁንና በአሁኑ ወቅት እያየን 
ያለነው ሽኩቻ ነው፤ ይህ ሽኩቻ ደግሞ የግል ጥቅም 
ከማሳደድ ፍላጎት የመነጨ እንጂ የሀገርን ጥቅም 
የሚያስጠብቅ አይደለም ይላሉ፡፡ 

ሌላው በጉዳዩ ዙሪያ ያነጋገርናቸው በወልቂጤ 
ዩኒቨርሲቲ የታሪከ መምህርና ተመራማሪ የሆኑት 
መምህር ሰማኸኝ ጋሻው ናቸው፡፡ እርሳቸው 
እንደሚሉት፤ ዓድዋ ከሰው ልጅ ታሪክ ታላላቅ 
የታሪክ እጥፋቶች መካከል አንዱ ነው ቢባል ማጋነን 
አይደለም።

የሰው ልጅን የእርስ በእርስ ግንኙነት ምን መምሰል 
እንዳለበት መልክ ካስያዙ ክስተቶች መካከል ምናልባት 
የታላላቅ ሃይማኖታዊ አስተምርሆዎች መነሳት 
በዋናነት ሊጠቀስ ይችላል፡፡ ምክንያቱም ሃይማኖቶቹ 

በአስተምርሆዎቻቸው የሰው ልጆችን እኩልነት በመርህ 
ደረጃ ማስተማር መቻላቸው ነውና ነው፡፡ 

እኛ ኢትዮጵያውያንን አንድ ከሚያደርጉን ታሪካዊ 
ክስተቶች ውስጥ  ዓድዋ የአንበሳውን ድርሻ ይወስዳል። 
ነገር ግን የዓድዋ ዘመን ትውልድ የአንድነት መንፈስ 
በዛሬው ትውልድ ላይ ጎልቶ አይታይም፤ ይህ ደግሞ 
የራሱ መሠረታዊ ምክንያቶች አሉት፡፡ በእርግጥ 
የዛሬው ትውልድም በወሳኝ ሀገራዊ ጉዳዮች ላይ 
የማያወላዳ አቋም እንዳለው በተለያዩ ሀገራዊ ጥሪዎች 
ላይ በተግባር አሳይቷል። በቅርቡ እንኳ በታላቁ 
የኢትዮጵያ ሕዳሴ ግድብ ግንባታ ድጋፍ አሰጣጥ 
ላይ አንድነቱን በሚገባ ማሳየቱና እያሳየም እንደሆነ 
ይታወቃል። ሆኖም ግን ከቅርብ ጊዜ ወዲህ በኢትዮጵያ 
ውስጥ ብዙም ያልተለመዱ፤ ለአብሮነታችን እንቅፋት 
የሚሆኑ ድርጊቶች ሲከሰቱ መታየታቸውን መምህር 
ሰማኸኝ ይናገራሉ፡፡ 

ዓድዋ የጋራ አምድ እንደመሆኑ መጠን እንደ ዓድዋ 
ጀግኖች አባቶቻችን የአንድነት ማሰሪያ ፅኑ ቃልኪዳን 
ልናደርገው ይገባ ነበር ሲሉ በቁጭት የሚገልጹት 
መምህሩ፣ ነገር ግን በፊት ለፊት ጦርነት ዓድዋ ላይ 
የተሸነፉት ኢምፔሪያሊስቶች ስልታቸውን በመቀየር 
ሊያግባባን በማይችል የፖለቲካ ሪዕዮትዓለም ውስጥ 
ከትተውናል ይላሉ፡፡

እርሳቸው እንደሚሉት፤ በሽንፈታቸው ጥርስ 
የነከሱት አውሮፓውያን፤ ኢትዮጵያን በምን መልኩ 
ማፍረስ እንደሚችሉ ዘዴ ከመፈለግ አላረፉም ነበር። 
ለምሳሌ ባሮን ፕሮቻዝካ የተባለው ጸሐፊ “Abys-
sinia: The Powder of Barrel” በተሰኘውና በእ.ኤ.አ 
በ1935 ባሳተመው መጽሐፉ፤ ኢትዮጵያውያን አንድ 
እንዳይሆኑ አዳዲስ የሀሰት ትርክቶችን ጠቅሷል። 
ከነዚህ መካከል የ«ብሔር» ጭቆና እንደነበር፤ ሀገሪቱም 
ቅኝ መገዛት እንዳለባት፤ ነባር ተቋማት በጠላትነት 
እንዲፈረጁ አቅጣጫ ሰጥቷል። እንዳለመታደል ሆኖ 
የ1960ዎች ትውልድ ይህንን የተዛባ ትርክት የሀገሪቱ 
ፖለቲካዊ ማዕዘን አድርጎ አስቀጠለው፡፡ ይህም ዛሬ 
ያለንበትን ፖለቲካዊ ስብራትን ፈጠረ፡፡ 

በመሆኑም እኛ ኢትዮጵያውያን ጦር መዝዞ 
የመጣውን  ኃይል ቀደም ብሎ ዶጋሊ ላይ በመቀጠል 
ደግሞ ዓድዋ ላይ ፊት ለፊት ተጋፍጠን ማሸንፍ ቻልን 
እንጂ፤ መልኩን ቀይሮ በእኛ ሰዎች በኩል የመጣውን 
የቅኝ ገዥዎች ድብቅ ሴራ ማሸነፍ አልቻልንም ሲሉ 
ይናገራሉ። ይህ ደግሞ የዛሬው ትውልድ እንደ ዓድዋ 
ትውልድ በተሟላ መልኩ በአንድነት እንዳይቆም 
እንቅፋት የፈጠረበት ይመስልኛል ሲሉም ያስረዳሉ።

መምህር ሰማኸኝ፣ የዛሬው ትውልድ እንደ 
ዓድዋ አባቶች መሆን ያልቻለው በአስተሳስብ ጦርነት  
መሸነፉ ነው ይላሉ። የግንባር ጦርነቱን በድል 
ከተወጣ በኋላ ፖለቲካዊ አይዶሎጅካል ጦርነቱን ግን 
ተሸንፏል።ትውልዱ የራሱ የሆነ ሀገር በቀል ፖለቲካዊ 
ተቋማትን ከመገንባትና ከማጠናከር ይልቅ በዴሞክራሲ 
ሽፋን የተመረዘ «አብዮታዊ» ዴሞክራሲን ተከለ። ይህ 
መልካም የሚመስል ግን ደግሞ አደገኛ የሆነው እሳቤ 
ተቋማዊ ቅርፅ በመያዝ መሠረታዊ የአብሮነትን መርህ 
ማናጋት ቻለ ሲሉም ይናገራሉ። 

መፍትሔው ሊሆን የሚችለው ከዚህ አንጻር ብዙ 
ሥራ መሥራት ነው የሚሉት ተባባሪ ፕሮፌሰር (ዶ/ር) 
አየለ፣ የቀድሞ ታሪካችንን ወጣቱ በአግባቡ ይረዳው 
ዘንድ ግንዛቤ ማስያዝ ተገቢ ነው ይላሉ፡፡ ምክንያቱም 
በዓድዋ ጦርነት ጊዜ ድል ያደረጉት ኢትዮጵያውያን 
ሁሉ ናቸው፡፡ እነዚህ ኢትዮጵያውያን ደግሞ ከሁሉም 
አቅጣጫ የመጡና የተለያየ ብሔር እና ሃይማኖት 
ያላቸው ሲሆኑ፣ የተዋደቁትም ለሀገራቸው ሉዓላዊነት 
ነው፡፡ ኢትዮጵያዊነታቸውንም በሚገባ የተገነዘቡ 
ዜጎች ናቸው፡፡ በዚያን ጊዜ የነበረው የኢትዮጵያዊነት 
ግንዛቤ ዛሬ ላይ ግን የተሸረሸረ ሆኗል፡፡ ይህ ጉድለት 
በመሆኑ መሟላት ያለበት ነው ሲሉ ተናግረዋል፡፡ 

በሌላ በኩል ከመንግሥት የሚጠበቀው የሀገር 
ፍቅርን የሚቀሰቅስ፣ የሚያፈልቅና የሚያመነጭ 
አቅጣጫን ሁል ጊዜ መስጠት መቻል ነው፡፡ በተለይ 
ዜጋው ከእርስ በእርስ ጦርነት የሚወጣበትን መንገድ 
ማበጀት የግድ ይላል፡፡ ይህንን የእርስ በእርስ ግጭት 
አካሔድ ማስቆም ከመንግሥት የሚጠበቅ ነው። 

እንዲህ ሲባል ጉዳዩ የመንግሥት ብቻ ነው ማለት 
ሳይሆን ሁሉም ኢትዮጵያዊ ለሰላም መስፈን ማሰብ 
እንዳለበት ሊዘነጋ አይገባም ሲሉ አመልክተዋል፡፡ 

ኢትዮጵያ ትልቅ ሀገር ናት የሚሉት ረዳት ፕሮፌሰር 
አየለ (ዶ/ር) ለሁሉም የምትበቃ መሆኗን ይገልጻሉ፡፡ 
በመካከል ልዩነት የሚኖር ከሆነ ያንን ልዩነት በሰላማዊ 
መንገድ መፍታት ተገቢነቱ ላይ አጽንኦት ሰጥተው፤ 
ይህም በመወያየትና በመነጋገር ሊከናወን እንደሚችል 
አስረድተዋል፡፡ ልዩነትን ለመፍታት መሞከርም 
ትልቅነት መሆኑን ጠቅሰዋል፡፡

መምህር ሰማኸኝ ልክ እንደ ተባባሪ ፕሮፌሰር አየለ 
(ዶ/ር) ሁሉ እርሳቸውም ወደ አባቶቻችን የአብሮነት 
ስሜት ለመመልስ ከተፈለገ መነጋገር፤ መወያየትና 
መደማመጥ ያስፈልጋል ይላሉ። ይህን ለማድረግ 
ደግሞ ሁሉም ሰው ከስሜትና ሆደ ባሻነት መላቀቅ 
ይኖርበታል። መንግሥትም ሕዝብ ለሚያነሳቸው  
ጥያቄዎች በሰከነ መልኩ ተገቢውን ምላሽ መስጠት 
ግዴታው ነው ብለው እንደሚያስቡ አብራርተዋል።

እርሳቸው እንደሚናገሩት፤ ታሪክን የምንመረምር 
ካለፈው ድርጊታችን ትምህርት ለመቅሰም ነው። 
ሰዎች በግለሰብም ይሁን በማኅበረሰብ ደረጃ የታሪካዊ 
ክስተቶች ድምር ውጤት ናቸው። ሀገርም እንዲሁ 
የታሪኳ ድምር ውጤት ናት። እንደ ሀገር ካለፉ 
ድርጊቶቻችን ትምህርት የማንወስድ ከሆነ የከፋ አደጋ 
ሊገጥመን ይችላል። በእርግጥ የኢትዮጵያ ሕዝብ 
በታሪኩ በርካታ ውጣ ውረዶችን አሳልፎ ያውቃል፤ 
ዛሬ የገጠመውንም ከዓድዋ ጀግኖች በወረሰው ጥበብ 
ይሻገረዋል የሚል እምነት አላቸው።

በመሠረቱ በኢትዮጵያ ዘመናዊ ታሪክ ውስጥ 
ሕዝብ እንደ ሕዝብ ተጋጭቶ አያውቅም። መሪዎቹ 
ግን በተለያዩ የውጭና የውስጥ ግፊቶች ምክንያት 
ሽኩቻ ውስጥ ይገባሉ። በዓድዋ ጦርነት ወቅት፤ 
ጣሊያን ትከተለው በነበረው የማግባባት ፖሊሲ 
ምክንያት በትግራይና «መረብ ምላሽ» አካባቢ የነበሩ 
ገዢዎች ጣሊያንን ሊተባበሩ ሞክረው የነበረ ቢሆንም፤ 
የጣሊያንን መሰሪ አካሄድ በመገንዘብ ከወቅቱ ንጉሠ 
ነገሥት ዳግማዊ ምኒልክ ጋር ታርቀው ጠላትን በጋራ 
ተጋፈጠው ድልን አውርሰውናል ይላሉ። 

ዛሬም ቢሆን ሕዝብ እንደ ሕዝብ አልተጋጨም። 
የችግሩ ምንጭ ዓድዋ ላይ ያሸነፍናቸውን ቅኝ ገዥዎችን 
ሥነ ልቦና ከወረሱት ጥቁር ኮሎኒያሊስት «ምሁራን» 
ነው። እነርሱም የፖለቲካ ስብራታችን ውጤቶች 
እንደሚመስሏቸው ተናግረዋል፡፡

ግራም ነፈሰ ቀኝ የኢትዮጵያ አንድነታችን መጠበቁ 
አይቀሬ ነው የሚሉት ደግሞ ተባባሪ ፕሮፌሰር አየለ 
በክሪ (ዶ/ር) ናቸው፡፡ ነገር ግን ብዙ መስዋዕትነት 
ያስከፍላል፡፡ ያንን መስዋዕትነት ከመክፈላችን በፊት 
እኛው ራሳችን ለአንድነታችንም ሆነ ለሰላማችን ዘብ 
መቆም አለብን ይላሉ፡፡

እንደ እርሳቸው ገለጻ፤ ዋጋ አስከፍሎን ከመምጣቱ 
በፊት ግን ከወዲሁ አንድነታችንን ብንጠብቅ ተመራጭ 
ነው፡፡ ምክንያቱም አንድነት መጠበቁ አይቀርም።

 እንደ እርሳቸው ግምት እና አስተሳሰብ አብዛኛው 
ኢትዮጵያዊ በሰላም ሀገሩን ለመገንባት እና ሀገሩን 
ወደተሻለ ደረጃ ለማድረስ የሚያልምና የሚጥር 
ነው። እንደዚህ ዓይነት ኢትዮጵያዊ መኖሩ የሚታበል 
አይደለም፡፡ ስለመኖሩ ደግሞ ታሪክ ምስክር ነው፡፡ 
ይህ በመሆኑ ሁሉም ጨለማ ነው ብሎ ተስፋ መቁረጥ 
የለበትም፡፡ 

እንደ ታሪክ ምሁራኑ አባባል ከሆነ፤ መልካሙ 
ነገር እንዲመጣ ሰላም እንዲሰፍን ዳር ቆሞ መጠበቅ 
ግን አያዋጣም፡፡ ሁሉም የየበኩሉን ድርሻ መውሰድ 
ይኖርበታል፡፡ ሁሉም ለሰላም ያለውን አስተዋጽኦ 
ማበርከት አለበት፡፡ አንድነቱና ኅብረቱ ይመጣ ዘንድም 
ኃላፊነት ወስዶ የድርሻን መወጣት ያስፈልጋል። 
ዜጋው፣ በጦርነት የሚመጣ ሰላም እና አንድነት 
እንደማይኖር መረዳት ይጠበቅበታል፡፡ ምክንያቱም 
ጦርነት መልሶ ቁርሾ ውስጥ የሚከትና ቂም የሚያሲይዝ 
ነው፡፡ ዛሬም ድረስ እየበጠበጠን ያለው ከ30 እና ከ40 
ዓመት በፊት የተቋጠሩ ቂሞች ናቸውና እዚህ ላይ 
ብልሆች ልንሆን ይገባል፡፡ ለዚህ ሁሉ ግን ትዕግስት 
ወሳኝ ጉዳይ ነው፡፡ 

የዓድዋ ዘመን የአንድነት መንፈስ - ስለምን ተሸረሸረ?

የዓድዋ ልጆች መሆን 
ያቃተን በሁለት ምክንያት 
ነው፡፡ አንደኛው የዓድዋን 

ድል እንደ ባለቤትነት 
አለመውሰድ፣ አለመያዝ 

እና አለመቀበል ያመጣው 
ሲሆን፣ ሁለተኛው ደግሞ 
ከአንድነት ይልቅ የእኔነት 

መንፈስ በመጉላቱ ነው

ሴቶች
ማህበራዊ

አዲስ ዘመን   ማክሰኞ የካቲት 19 ቀን 2016 ዓ.ም

አስመረት ብስራት

ገና በልጅነት ዕድሜዋ ነበር የሕይወት 
ፈተናዋ የጀመረው። እናትና አባቷ 
ከወለዷቸው ስምንት ልጆች ስድስተኛ ሆና 
የተወለደችው ልጅ ከሌሎች ሰዎችና ከእህት 
ወንድሞቿ የተለየ አፈጣጠር እንዳላት ስትረዳ 
ነበር  ̋ለምን እንደዚህ ሆንኩ ? ̋ እያለች መጠየቅ 
የጀመረችው።

ልጆቹም ከእነሱ ልዩ መሆኗን 
ሲመለከቱ  ̋አጭሯ ልጅ፤ አጭሯ ልጅ ̋ 
እያሉ ከመጠቋቆማቸው በላይም ትልልቅ 
ሰዎች  ̋ እናቷ አጭር ሰው አይታ ስቃ ነው፤ 
የወላጆቿ ሀጥያት ነው፤ እርግማን ነው ̋  
የሚሉ አስተያየቶችን መስጠታቸው ቤተሰቦቿ 
የተለየ በደል እንደበደሏት እንድታስብ አድርጎ 
እንዳሳደጋት ትናገራለች። 

በልጅነቷ የተለያዩ አስተያቶች መስማቷም 
ሆነ አንድ እግሯ ታማሚ ሆኖ መፈጠሩ 
በጣም ያስከፋት የነበረ ቢሆንም ስታድግ 
ግን  ̋ ያጠረው ቁመቴ፤ የተንጋደደው እግሬ 
እንጂ ጭንቅላቴ አይደለም  ̋ በማለት በጥንካሬ 
መሞከር ያለባትን ነገር በሙሉ እየሞከረች 
ሕይወቷን በስኬት ለመምራት ትታትራለች።

ሰርካለም አየለ ትበላለች። ተወልዳ 
ያደገችው አዲስ አበባ ቀበና አካባቢ ነበር። 
የመጀመሪያ ደረጃ ትምህርቷን በኮኮበ 
ፅባህ የመጀመሪያ ደረጃ ትምህርት ቤት 
ተከታትላለች። ሁለተኛ ደረጃ ትምህርቷን 
በዳግማዊ ምኒሊክ ሁለተኛ ድረጃ ትምህርት 
ቤት አጠናቃለች። በመቀጠል በእንጦጦ 
ቴክኒክና ሞያ ኮሌጅ በደረጃ አራት የሆቴል 
ማኔጅመንት ኮርስ ወስዳ ተመርቃለች።

ሆቴል ማኔጅመንት ብትማርም እንኳን 
ካላት ተፈጥሮ የተነሳ ስራ የማግኘት እድሏ 
አናሳ የነበረ መሆኑን ትናገራለች። በተማረችበት 
ዘርፍ የስራ እድል ማግኘት የማይታሰብ ቅዥት 
የሆነባት ይች ልጅ አመራጮችን ለማግኘት 
ብዙ ቦታ መቃኘቷን ታስታውሳለች።

በአሁኑ ወቅት የኢትዮጵያ አካል ጉዳተኞች 
በድሎት ውስጥ ሳይሆን በከፍተኛ የኑሮ ውጣ 
ውረድ ውስጥ የሚኖሩ ናቸው የምትለው 
ሰርካለም በሀገሪቱ ዘጠና አምስት በመቶ 
የሚሆኑ የአካል ጉዳተኞች ከድህነት ወለል 
በታች የሚገኙ መሆናቸውን፣ ዘጠና ስምንት 
በመቶ የሚሆኑት ደግሞ ሥራ መቀጠር 
አለመቻላቸው በጥናት መረጋገጡንም ጭምር 
ታነሳላች።

ይህም የሆነው ለሁሉም የማኅበረሰብ 
ክፍል እኩል የስራ መደላድል ባለመፈጠሩ 
መሆኑን ታብራራለች። አብዛኞቹ አካል 
ጉዳተኞች ‹‹በሥራ ሥምሪት፣ በተሳትፎ፣ 
በትምህርት፣ በፖለቲካዊ፣ በኢኮኖሚያዊና 
በማኅበራዊ እንቅስቃሴዎች ጭምር የተካተቱ 
አይደሉም›› የምትለው ሰርኬ፣ ‹‹በአገራችን 
አካል ጉዳተኞች በሁሉም የልማት መስኮች 
ማካተት ያልተለመደና መለመድ ያለበት 
ወቅታዊ ተግባር ነው፡፡ ይህ ሲሆን ብቻ ነው 
የሠለጠነና ዘመናዊ ኅብረተሰብ የሚለው 
ስያሜ ባለቤት መሆን የምንችለው፤›› ብላለች።

በኢትዮጵያ ውስጥ ያሉት የሥራ 
ሥምሪቶች አካል ጉዳተኞችን በልዩ ሁኔታ 
የሚያስተናግዱበት አመቺ ሁኔታ እንደሌላቸው 
የምታነሳው ሰርኬ የቅጥር መሥፈርቶቹ 
‹‹ዝሆንና ጦጣን እኩል ዛፍ ላይ እንዲወጡ 
የማዘዝ ያህል ነው›› ትላለች። ለይምሰል 
የሚመስል ለአካል ጉዳተኞች ይህ መደረግ 
አለበት የሚል አቋም ይዘው የግብር ይውጣ 
የሚሰሩ አካላት በርካታ ናቸው ትላለች። 
ይህ በመሆኑ ምክንያት አካል ጉዳተኞች ላይ 
የሚደርሰው ተደራራቢ ችግር መፍትሄ ሳያገኝ 

ቆይቷል ትላለች።
ለዚህም መፍትሄ ነው የምትለውን ሀሳብ 

ሰርኬ ስታስቀምጥ፤ በየተቋማቱ ያሉ የሥራ 

ድርሻዎችን በመለየት ለአካል ጉዳተኛ ምቹ 
በሆኑ ሥራዎች እንዲሰማሩ ማድረግ። 
አካል ጉዳተኞችን ማሳተፍ የመንግሥትና 
የበጎ አድራጎት ተቋማት ኃላፊነት ብቻ 
ማድረግ የተሳሳተ ግንዛቤ በመሆኑ፣ በግል 
ቢዝነስ ተቋማት፣ በሆቴሎች፣ በባንኮችና 
በፋብሪካዎች መቅጠርና ተሳታፊ እንዲሆኑ 
ማድረግ ያስፈልጋል ትለናለች።

በተማረችበት የትምህርት ዘርፍ ስራ 
ማግኘት የተሰናት አካል ጉዳትና የቁመት 
ማጠር ያላት ወጣት አማራጯን ወደ አካል 
ጉዳተኞች ስፖርት አዙራ ፓራ ኦሎምፒክ 
ላይ በመሳተፍ አዲስ አበባን ወክላ የተለያዩ 
ውድደሮችን አሸንፋለች።

ስፖርቱ ሁሉንም የአካል ጉዳት አይነቶች 
ያካትት ስለነበር ከሰዎች ጋር ያላትን ግንኙነት 
በማጠናከር ትናንት ስለ እራሷ የሚሰማት 
ስሜት ተቀይሮ ሁሉን ለማድረግ የምትችል 
ጠንካራ በራሷ የምትተማመን ወጣት 
እንድትሆን እንዳደረጋት ትናገራለች።

የራስ መተማመኗ ራሷን የመቀበሏ ሁኔታ 
ከተስተካከለ በኋላ ከስፖርቱ ባሻገር ሌሎች 
አማራጮቸን መመልከት ጀመረች። በዚህ 
አጋጣሚ ነው እንግዲህ አሜሪካ ኤምባሲ 
ባዘጋጀው የአካል ጉዳተኞችን የሚያካትት 
የፋሽን ትርኢት ላይ ለመሳተፍ የቻለችው። 

የአሜሪካ ኤምባሲ አካል ጉዳተኞች ፋሽን 
ሾ ላይ 28 አካል ጉዳተኞች በርካታ ጉዳት 
አልባዎች፤ ፋሽን ዲዛይነሮች የተካተቱበት ስራ 
ላይ ከተሳተፈች በኋላ በርካታ አካል ጉዳተኞች 
የተሳተፉበት ፋሽን ሾዎችን በመስራት ራሷን 
ለማውጣት ታግላለች። ለእለት ኑሮዋ የሚሆኑ 
እነዚህን ስራዎች ከመስራቷም ባሻገር ቡና 
ጠጡ እየሰራች ኑሮዋን ለማሸነፍ ትጥራለች።

እንደ ሰርኬ ገለፃ አካል ጉዳተኞች ሥራ 
ለመቅጠር ያለው ዕድል ጠባብ በመሆኑ፣ 
የራሳቸውን ስራ ፈጥረው ጠንክረው 
በመሥራት ከሌሎች ጋር እኩል ለመሆን 
በትጋት መስራት አለባቸው። እነዚህ 
የሕብረተሰብ ከፍሎች በግል ዘርፎች ማሳተፍ 
ምርታማነት እንዲጨምር ያደርጋሉ፡፡ ስለዚህ 
ቅጥርን ከመጠበቅ ይልቅ ስራ ፈጣሪነት ላይ 
ማተኮርም ሌላው አማራጭ ነው ትላለች፡፡ 

ሀገሪቱ የዓለም አቀፍ የአካል ጉዳተኞች 
ኮንቬንሽንን ከ12 ዓመታት በፊት ተቀብላ 
የፈረመች ሲሆን፣ የአካል ጉዳተኞች የሥራ 
ሥምሪት አዋጅ፣ የሕንፃ አዋጅ፣ የቀረጥ ነፃ 
መመሪያና አካል ጉዳተኞችን ከ60 በመቶ 
በላይ የቀጣሪ ድርጅት ከታክስና ቀረጥ 
ነፃ መሆን አለበት የሚሉት በአገር ውስጥ 
መውጣታቸው እንደ ጥሩ ጎን ታነሳለች።

̋አካል ጉዳተኞች አይችሉም በሰዎች 
ተደግፈው ነው የሚቆሙት የሚለውን 
አመለካከት አልቀበለም፤ ̋ የምትለው ሰርካለም  
̋የምኖረው ኮንዶሚኒየም ቤት ነው። ቁመቴ 
ቢያጥርም ልብስ አጥቤ የማሰጣው እራሴው 
ነኝ፤ ከኪችን ካብኔት እቃ ማውጣት 
ማስገባትም የራሴ ስራ ነው፤ ወንበር ላይ 
ቆሜም ቢሆን አደርገዋለሁ ̋ ጓዳ ድረስ ሰውን 
ይዞ ከመግባት አቅም የቻለውን ጥረት አድርጎ 
የተሰጠን ተፈጥሮ በፀጋ መቀበል ተገቢ ነው 
ትላለች።

̋ብዙ ነገሮችን ሰዎች ላይ ሳልደገፍ በራሴ 
ማድረግ የሚገባኝን አደርጋለሁ። ሰርካለም 
ለሌሎች አካል ጉዳተኞች ምን ታስተምራለች 
ቢባል  ሰው ጉዳቱ አካሉ ላይ እንጂ ጭንቅላቱ 
ላይ አለመሆኑን ተረድቶ በጭንቅላቱ መስራት 
የሚገባውን ስራ መሰራት ይችላል፡፡ እኔም 
ያንን ማስተማር ነው የምፈልገው  ̋ ብላለች።

አካል ጉዳተኞች ትዳር መመሥረት፣ 

ልጆችን መውለድና ቤተሰብ ማፍራት 
ከባድ ስለሆነ እንዲህ አይነት ሃሳብ ማሰብ 
እንደማይኖርባት ብዙ ሰዎች አስተያየቶች 
ሰጥተዋት የነበረና ብዙዎችም በተለያየ መልኩ 
ተቃውመዋት እንደነበር ትናገራለች። እሷ ግን 
ለፍቅርም ይሁን ለመውለድ አእምሮ ደህና 
ይሁን እንጂ ጉዳት አያግድም በማለት አሁን 
ላይ የአንዲት ሴት እናት ለመሆንም ታድላለች።

አካል ጉዳተኝነት በራሱ የሚፈጥረው ጫና 
እንዳለ ሆኖ በተለይ ሴት አካል ጉዳተኞች ላይ 
የሚደርሰው ተፅዕኖ ቀላል የማይባል መሆኑን 
የምትናገረው ሰርካለም፤ ለዚህም በጤናና 
ሥነ-ተዋልዶ ዙሪያ ያልተዳሰሱ ጉዳዮች ላይ 
ትኩረት ማድረግ እንደሚገባ ትናገራለች።

 በተለያዩ ጊዜዎች የሚሰሩ መሠረተ ልማቶች 
አካል ጉዳተኞችን ታሳቢ አለማድረጋቸውን 
የሚያሳዝናት ጉዳይ መሆኑን የምትናገረው 
ሰርካለም መንገድ፣ ትምህርት ቤቶች፣ የጤና 
ተቋማት፣ የመዝናኛ ሥፍራዎች፣ የተለያዩ 
ሕንፃዎች ወዘተ.) አካል ጉዳተኞችን ታሳቢ 
አድርገው ባለመገንባታቸው እንደ ሌላው ሰው 
ውሎ ለመግባት አስቸጋሪ መሆኑን ታስረዳለች። 
በተለይ እንደሷ አይነት ጉዳቶች ያላቸው መሮጥ 
የማይችሉ፤ እንቅስቃሴ የሚከብዳቸውን ምቹ 
ሕንፃዎችና ምቹ መንገዶች በማሰራት የተመቸ 
ከተማ ውስጥ እንዲኖሩ መድረግ ተገቢ ነው 
ትላለች።

በሕይወት ውስጥ ምንም አይነት ፈተና 
ቢኖር ተስፋ መቁረጥ አይገባም። ሕይወት 
ሁልጊዜም ሁለት አማራጭን የምትሰጥ 
በመሆኗ ይሆናል ወይም አይሆንም የምንለውን 
አማራጭ ሀሳብ ይዞ እስከ መጨረሻው መታገል 
ሰው ያለ ምንም ተስፋ መቁረጥ እንዲጓዝ 
የሚያስችለው መሆኑን ታስረዳለች።

የሚገርመው አንድ ጉዳት አልባ ሰው አካል 
ጉዳተኛን አግብቶ ቢገኝ ሰዎች ምኗን  አይተህ 
ነው ሀብት ሰላላት ነው ወይስ ምንድነው 
የሚሉ ሰዎች አሉ። ሀብት ንብረት ከሰው 
በኋላ የመጡ  ናቸው። ከሀብትና ንብረት በላይ 
አስተሳሰብ የሰው ስብዕና መቅደም ይኖርበታል 
ትላለች።

̋እኔ ግን ሰርካለም አጭሯ እንዲህ ናት ሲባል 
ነው። አሁን ልጄን ለብቻ ነው የማሳድጋት። 
የወልድኩ በኦፕራሲዮን ሰለነበረና በጣም 
ታምሜ ስለነበር ልጄ ጡት አትጠባም። ለዚህም 
የዱቄት ወተት እየገዙ ማጥባት ቸግሮኛል። 
እርግዝና ብዙም ሳያሰቃየኝ በዘጠኝ ወር ከአስር 
ቀን ብወልድም ከወሊድ በኋላ በተፈጠረብኝ 
ህመም እንደ ልቤ ተንቀሳቅሼ የቀደመ ስራዬን 
መሰራት አልቻልኩም። በዚህም ምክንያት 
በጊዜያዊነት እርዳታ ያስፈልገኛል ̋ ትላለች።

አካል ጉዳት ብሎም እናትነት አሁን 
ደግሞ ጊዜያዊ የጤና ችግር የገጠማት፤ ታትራ 
እራሷን ከድህነት ለማውጣት የምትታገለውን 
ይህችን ሴት ሰው በሚችለው ልክ ቢረዳት 
እንደምትፈልግ ትናገራለች።

ከዚህ ቀደም በተለያየ መልኩ 
ለአላማዋ መሳካት ከጎኗ የቆሙትን በሙሉ 
የምታመሰግነው ሰርካለም በተለይም ወይዘሮ  
መሰረት አዛገን የመሰረት   በጎ  አድራጎት 
ድርጅት መስራችን፤       እውን  በጎ  አድራጎት  
ድርጅት መስራች እና  ባለቤት  ወይዘሮ  
ማርታ  ደጀኔ ስላደረጉልኝ ነገር በሙሉ  ከልብ  
አመሰግናለሁ ብላለች።   

ሰርካለም አሁን ላይ ወቅታዊ ችግር 
ቢገጥማትም ትናንት ካሳለፈችው ፈታና፤ 
ከተሻገረችው ችግር አይበልጥምና በፅናት 
ታግላ እንደምታሸንፈው ነግራን የነበረንን 
ቆይታ አጠናቀናል። ቸር ይግጠመን።

«በአፈጣጠሬ ምክንያት ብዙ ፈተናዎችን ለመጋፈጥ ተገድጃለሁ»
-ሰርካለም አየለ

በተማረችበት የትምህርት 
ዘርፍ ስራ ማግኘት 

የተሰናት አካል ጉዳትና 
የቁመት ማጠር ያላት 

ወጣት አማራጯን ወደ 
አካል ጉዳተኞች ስፖርት 

አዙራ ፓራ ኦሎምፒክ ላይ 
በመሳተፍ አዲስ አበባን 

ወክላ የተለያዩ ውድደሮችን 
አሸንፋለች

ማረፊያ

ዓለም አቀፍ

አዲስ ዘመን ድሮ

ሙሉጌታ ብርሃኑ

ዛሬ ላይ ሆነን እነ እገሌ ዲግሪያቸውን ሊቀበሉ 
ነው የሚል ዜና ብንሰማ ውሃ የማያነሳና ለጆሮ 
የሚጎረብጥ ከመሆኑም በላይ እንደ እብደትም 
እንቆጥረው ይሆናል። ይህ ግን በአንድ ወቅት ትልቅ 
ዜና፤ ግዙፍ ርዕሰ ጉዳይም ነበር፡፡ ዛሬም በድሮው 
የሀገራችን የዘመን ምዕራፎች ውስጥ ስንሰነብት፤ 
በዋናነትም ሀገራዊና አህጉራዊ ሁነቶችና ታሪካዊ 
የሆኑ ጉዳዮችን እናገኛለን፡፡ ከእነዚህም ዲግሪ ሊቀበሉ 
ነው፤ የ46 ሚሊዮን ብሩ የኢትዮጵያ መርከብ፤ 
ኮንትሮባንዲስቷ አህያን ጨምሮ በአህጉራዊ ጉዳዮች 
ደግሞ፤ ለአፍሪካ ኅብረት ምስረታ መሠረት በሆነው 
የአፍሪካ የነፃ መንግሥታት ጉባኤ፤ ግርማዊነታቸው 
ጋዜጠኞቹን አስደሰቱ፤ እነዚህና ሌሎችም በርከት ያሉ 
ርዕሰ ጉዳዮችን በማካተት ትውስታ አቅርበናል። 

                ዲግሪ ሊቀበሉ ነው
ሦስት ኢትዮጵያውያን መምህራኖች ለመጀመሪያ 

ጊዜ በአማርኛ ትምህርት በዚህ ዓመት መጨረሻ 
ከአዲስ አበባ ዩኒቨርሲቲ ኮሌጅ የቢ ኤ  ዲግሪ ሊቀበሉ 
የተዘጋጁ መሆናቸውን የዩኒቨርሲቲ ኮሌጅ የትምህርት 
ክፍል ዲሬክተር፤ ዶክተር አክሊሉ ሀብቴ በሰጡት 
ወሬ ገልጸዋል፡፡

የንጉሠ ነገሥቱ መንግሥት ዋነኛ ቋንቋ በሆነው 
በአማርኛ ትምህርት፤ የቢ ኤ ዲግሪያቸውን ለመቀበል 
የታደሉት የመጀመሪያዎቹ ኢትዮጵያውያንም፤ 
አቶ አምደ ሥላሴ ጀምበሬ፤ አቶ ክንፉ ዱሬሣ፤ አቶ 
ደምሴ ማን አህሎት የተባሉት በኮሌጅ አራተኛ ክፍል 
የመምህርነት ትምህርት የሚከታተሉ ወጣቶች ናቸው።                             

  (አዲስ ዘመን ሰኔ 12 ቀን 1952ዓ.ም)

         46 ሚ/ብር የተገዛው 
መርከብ ሥራ ጀመረ

ምፅዋ፤(ኢ.ዜ.አ) ኢሠፓና አብዮታዊው 
መንግሥት የኢትዮጵያን የውጭ ንግድና የባሕር 
ትራንስፖርት አገልግሎት ለማስፋፋትና ለማጠናከር 
በቀየሱት መርሐግብር መሠረት በ46 ሚሊዮን ብር 
የተገዛው አንድ ዘመናዊ የንግድ መርከብ ትናንት 
ተመርቆ አገልግሎት መስጠት ጀመረ፡፡

“አንድነት” የተባለውና ሰባት ሺህ ስድስት መቶ 
ሰማንያ ፈረስ ጉልበት ያለው ይኸው ዘመናዊ መርከብ 
የናቪጌሽንና ሌሎችም መሣሪያዎች፤ 4 ባለ 12.5፤ 
2 ባለ 20 እና 1 ባለ 5 ቶንስ የመጫኛና የማራገፊያ 
ክሬኖች ያሉት ሲሆን 10ሺህ 886 ቶንስ እቃ ለመጫን 
የሚችል መሆኑ ታውቋል፡፡

      (አዲስ ዘመን ሰኔ 23 ቀን 1979ዓ.ም)
 አህያ የኮንትሮባንድ እቃ 

ጭና ተያዘች
ባለቤትነቷ የማን እንደሆነ ያልታወቀች አንዲት 

አህያ፤ ግምቱ አንድ ሺ አምስት መቶ ሰማንያ ስድስት 
ብር የሆነ የኮንትሮባንድ ዕቃ ተጭና ጨረቲ ከተባለው 
ቀበሌ በፊናንስ ፖሊሶች ተያዘች፡፡

ኮንትሮባንዲስቷ አህያ ፤ ማንነቷን ለማጣራት 
ተይዛ የጫነችው እቃ በተመረመረ ጊዜ፤ ቀረጥ 
ያልተከፈለበት አሥራ ሦስት ጣቃ ናይለን ጨርቅና 
ዘጠና ስምንት እስቴካ ሮዝማንስ ሲጋራ ይዛ መገኘቷን 
የከሚሴ የፊናንስ ፖሊስ አዛዥ ሻምበል ሰብሉ ክብረት 
ገልጠዋል፡፡

ወዲያው አህያዋ ቀረጥ ካልተከፈለበት ጭነቷ ጋር 
ይፋትና ጥሙጋ አውራጃ  ፍርድ ቤት ቀርባ፤ ከነጭነቷ 
ለመንግሥት በውርስ ስም ገቢ የተደረገች መሆኗን  

የፍርድ ቤቱ ዓቃቤ ሕግ አቶ አበበ ኦዳ ገልጠዋል፡፡
   (አዲስ ዘመን ነሐሴ 12 ቀን 1962 ዓ.ም)              

     ሁለተኛው የአፍሪካ ነፃ መንግሥታት 
ጉባኤ 

              ከ9 ቀን ስብሰባ በኋላ 
መፈጸም

አሥራ ሁለት ቀኖች ያህል የግልና የይፋ ስብሰባ 
በማድረግ ላይ ሰንብቶ የነበረው፤ ሁለተኛው የአፍሪካ 
ነፃ መንግሥታት ጉባኤ የሥራ ውጤት በሦስት ምድብ 
አማካይነት ከሰማና በእያንዳንዱ ድምፅ አንቀጽ ከሰጠ 
በኋላ በክቡር ፕሬዚዳንቱ አማካይነት ሰኔ 18 ቀን 
1952ዓ.ም ተዘግቶአል፡፡

     (አዲስ ዘመን ሰኔ 19 ቀን 1952ዓ.ም)
  ግርማዊ ንጉሠ ነገሥት ከየሀገሩ 

ለመጡ ጋዜጠኞች ፕሬስ ኮንፈራንስ 
ስለማድረጋቸው

ግርማዊ ንጉሠ መገሥት ቀዳማዊ ኃይለ ሥላሴ፤ 
መልካም ፈቃዳቸው ሆኖ ሰኔ 17 ቀን 1952ዓ.ም 
ከእኩለ ቀን በላይ 10 ሰዓት ተኩል በገነተ ልዑል 
ቤተ መንግሥታቸው ላይ ተገኝተው አዲስ አበባ ላይ 
በተከፈተው የአፍሪካ ነጻ መንግሥታት ጉባኤ ላይ 
የጉባኤውን ሁኔታ ለመመልከት ከየሀገሩ የመጡትን 
38 ጋዜጠኞችን ተቀብለው ፕሬስ ኮንፈራንስ 
አድርገውላቸዋል፡፡

በዚህም ጊዜ እያንዳንዱ ጋዜጠኛ እየተነሳ ስለ 
አፍሪካ ነፃ መንግሥታት ጉባኤና በጠቅላላው አፍሪካን 
ስለሚመለከቱ ጉዳዮች ግርማዊነታቸው ያላቸውን 
አስተያየት እንዲገልጹላቸው ላቀረቡላቸው ጥያቄ 
አጥጋቢ የሆነ መልስ በመስጠት አስደስተዋቸዋል፡፡

           (አዲስ ዘመን ሰኔ 18 ቀን 1952ዓ.ም)

 አዲስ ከተማ መቆርቆር
ግርማዊ ንጉሠ ነገሥት ለሕዝባቸው የኑሮ 

መሻሻልና ለሀገራቸው ልማት ባቀዱት የአምስት 
ዓመት ፕላን መሠረት በጎጃም ጠቅላይ ግዛት 
ባሕርዳር ላይ አንድ ከተማ እንዲሠራ ትእዛዝ 
ሰጥተው የከተማው ፕላን ተሠርቶ ለከተማው 
ውበትና በከተማው ውስጥ ለሚኖረው ሕዝብ 
ምቾት የሚያስፈልጉት ልዩ ልዩ የዘመናዊ ከተሞች 
ዕቅዶች በመጠናትና በመሠራትም ላይ ይገኛሉ፡፡

(አዲስ ዘመን ታህሳስ 23 ቀን 
1952ዓ.ም)

           መገናኛዎች
ግርማዊ ንጉሠ ነገሥት ቀዳማዊ ኃይለ 

ሥላሴ፤ የሕዝባቸውን ችግር ማስወገድ የዘወትር 
ተግባራቸው በመሆኑ በሸዋና በጎጃም ጠቅላይ 
ግዛቶች ካንዱ ወዳንዱ የሚሔደው ሕዝባቸው 
ታላቁን የዓባይ ወንዝን በሚሻገርበት ጊዜ 
በውሀው ኃይልና በውሀው ውስጥ በሚገኙት 
አዞዎች በሚደርስበት አደጋ የገጠመውን 
ጉዳት በመመልከት፤ በታላቁ የዓባይ ወንዝ ላይ 
በሚሊዮን የሚቆጠር ገንዘብ የፈጀ ታላቅ የሆነ 
ዘመናዊ ድልድይ አሠሩለት፡፡

….
እንዲሁም ደግሞ በጎጃም ጠቅላይ ግዛት 

አዲስ በሚሠራው ባሕር ዳር ከተማ ውስጥ አንድ 
ኢንተርናሽናል የሆነ ታላቅ ዘመናዊ የአውሮፕላን 
ማረፊያ  እንዲሠሩ ታቅዶ ከግርማዊ ንጉሠ 
ነገሥት በተሰጠው ትእዛዝ መሠረት ጥናቱ 
በሚያስቸኩል በመራመድ ላይ ይገኛል፡፡

(አዲስ ዘመን ታህሳስ 23 ቀን 1952ዓ.ም)

በጋዜጣው ሪፖርተር 

13ኛው የዓለም ንግድ ድርጅት የሚኒስትሮች 
ጉባዔ በዐረብ ኢምሬትሷ አቡ ዳቢ መካሄድ 
ተጀመረ።

በአቡ ዳቢ ኤግዚቢሽን ማዕከል እየተካሄደ 
ያለው የሚኒስትሮች ጉባዔው «በንግድ ለሕዝብ 
መድረስ» በሚል መሪ ቃል ከዛሬ ጀምሮ እስከ 
የካቲት 21 ቀጥሎ ይካሄዳል።

በጉባኤው ላይ 175 የድርጅቱ አባላት፣ 
የታዛቢነት ደረጃ ያላቸው አባላት፣ የግሉ ዘርፍ 
መሪዎች፣ መንግሥታዊ ያልሆኑ ድርጅቶች እና 
የሲቪል ማኅበረሰብ ተወካዮች በመሳተፍ ላይ 
ይገኛሉ።

በድርጅቱ የታዛቢነት መቀመጫ ያላት 
ኢትዮጵያም በጉባኤው ላይ እየተሳተፈች ነው።

የውጭ ጉዳይ ሚኒስትር ዴኤታ አምባሳደር 

ምስጋኑ አርጋ፣ የንግድና ቀጣናዊ ትስስር 
ሚኒስትርና የዓለም የንግድ ድርጅት ዋና ተደራዳሪ 
ገብረመስቀል ጫላ፣ የገንዘብ ሚኒስትር ዴኤታ 
ዶክተር እዮብ ተካልኝና በተባበሩት ዐረብ 

ኤምሬቶች የኢትዮጵያ አምባሳደር ኡመር ሁሴን 
ኢትዮጵያን ወክለው በጉባኤው ላይ በመሳተፍ 
ላይ ይገኛሉ።

13ኛው የሚኒስትሮች ጉባኤ ላይ ከዓለም 

ዙሪያ የተውጣጡ መሪዎች፣ ሚኒስትሮች 
እና ከፍተኛ ባለሥልጣናት በባለብዙ ወገን 
የንግድ ስምምነቶች ላይ መግባባት ለመፍጠር 
ይነጋገራሉ።

ዛሬ በአቡዳቢ በተጀመረው ኤግዚቢሽን 
ማዕከል በተጀመረው 13ኛው የዓለም ንግድ 
ድርጅት የሚኒስትሮች ጉባዔ የኮሞሮስና ቲሞር 
የአባልነት ጥያቄ አጽድቋል።

ኢትዮጵያ የዓለም ንግድ ድርጅት 
አባል ለመሆን እየሠራች መሆኑን ከንግድና 
ቀጣናዊ ትስስር ሚኒስቴር የተገኘው መረጃ 
ያመለክታል።

ኢትዮጵያ የዓለም ንግድ ድርጅትን 
በድርድር አባል ለመሆን በታዛቢነት መሳተፍ 
የጀመረችው እንደ አውሮፓውያኑ አቆጣጠር 
በ2003 ነው ሲል የዘገበው አል ዓይን ነው።

13ኛው የዓለም የንግድ ድርጅት የሚኒስትሮች ጉባኤ መካሄድ ጀመረ

13ኛው የዓለም ንግድ ድርጅት የሚኒስትሮች ጉባዔ፣

31 ሺህ የዩክሬን ወታደሮች መሞታቸውን ፕሬዚዳንት ዘለንስኪ ገለጹ
በጋዜጣው ሪፖርተር

የዩክሬኑ ፕሬዚዳንት ቮሊድሚር ዘለንስኪ ሀገራቸው 
ከሩሲያ ጋር እያደረገችው ባለው ጦርነት ባለፉት 2 
ዓመታት ውስጥ 31 ሺህ ወታደሮቿ እንደሞቱባት 
ተናግረዋል።

ዘለንስኪ በትናንትናው ዕለት ባደረጉት ንግግር 
ከዓመት በኋላ ለመጀመሪያ ጊዜ የዩክሬን ወታደሮችን 
የሞት መጠን ይፋ አድርገዋል።

ፕሬዚዳንት ዘለንስኪ በኪቭ በሰጡት መግለጫ፤ 
በጦርነቱ የቆሰሉ ወታደሮቻቸውን ቁጥር ግልጽ 
አላደረጉም የተባለ ሲሆን፤ መረጃውን ይፋ ማድረግ 
ለሩሲያ እቅድ ሊጠቅም ይችላል በሚል መደበቃቸው 
ተነግሯል።

«እንደሚወራው 300 ሺህ አሊያም 150 ሺህ 

ሳይሆን፤ 31 ሺህ ወታደሮቻችንን አጥተናል» ያሉት 
ዘለንስኪ፤ «የሩሲያው ፕሬዚዳንት ፑቲን እየዋሹ ነው» 
ብለዋል።

ሆኖም ግን «31 ሺህ ወታደሮቻችንን ማጣት ለእኛ 
ትልቅ ኪሳራ ነው» ብለዋል ፕሬዚዳንት ዘለንስኪ።

ዩክሬን ከፈረንጆቹ 2022 መጨረሻ ወዲህ የሞቱባት 
ወታደሮቿን ቁጥር ግልጽ አድርጋ የማታውቅ ሲሆን፤ 
በወቅቱም ዩክሬን ባወጣችው መረጃ የሞቱ ወታደሮቿ 
ቁጥር 13 ሺህ ነው ብላ ነበር።

የአሜሪካው ኒው ዮርክ ታይምስ የአሜሪካ ከፍተኛ 
ባለሥልጣናትን ዋቢ በማድረግ ባወጣው መረጃ 
በጦርነቱ 70 ሺህ የዩክሬን ወታደሮችና 120 ሺህ የሩሲያ 
ወታደሮች ሞተዋል ብሏል።

የዩክሬኑ ፕሬዚዳንት ቮሊድሚር ዘለንስኪ 
በበኩላቸው በጦርነቱ የሞቱ የሩሲያ ወታደሮች ቁጥር 

180 ሺህ እንደሆነ ተናግረዋል።
ፕሬዚዳንት ዘለንስኪ ሀገራቸው ከሩሲያ ጋር 

የገጠመችውን ጦርነት 2ኛ ዓመት አስመልክቶ ባደረጉት 
ንግግር «ዩክሬን ሩሲያን ታሸንፋለች»ብለዋል።

«ማናችንም ብንሆን ዩክሬን እንዲያበቃላት 
አንፈቅድም» ብለዋል ፕሬዚዳንት ዘለንስኪ በዩክሬን ዋና 
ከተማ ኪቭ ባደረጉት ንግግር።

የሩሲያ እና ዩክሬን ጦርነት ባሳለፍነው ቅዳሜ 
ሁለተኛ ዓመቱን ደፍኗል።

ፕሬዚዳንት ቭላድሚር ፑቲን በዩክሬን «ልዩ 
ወታደራዊ ዘመቻ» ማካሄድ መጀመራቸውን ያወጁት 
በፈረንጆቹ የካቲት 24 2022 ነበር።

ዘመቻው እንደተባለው በአጭር ጊዜ የሚጠናቀቅ 
ግን አልሆነም፤ በሁለቱም ወገን በመቶ ሺዎች የሚቆጠሩ 
ሰዎችን ለህልፈትና ለጉዳት ዳርጎ ሦስተኛ ዓመቱን አሃዱ 
ብሏል ሲል የዘገበው አልዓይን ነው።

የአሜሪካ ባለሥልጣናት በጦርነቱ 70 ሺህ የዩክሬን 
ወታደሮችና 120 ሺህ የሩሲያ ወታደሮች ሞተዋል ብለዋል፣

